
 قيزيل صحيفه لر
  

نين ميلى آزادليق يولوندا موباريزه سى  آذربايجان خالقى
 تاريخيندن

 
 مير جعفر پيشه ورى

  آذربايجان دموکرات فيرقه سى مرکزى کوميته سينين صدرى و
 آذربايجان ميلى حؤکومتى نين باش وزيرى 

  1946 -.1324تبريز علميه مطبعه سى  

  بؤلوم وجنودرؤد

 )آچيق سؤز : حاضيرلاياندؤرد بؤلومده ( 

  بؤلومونون ديزينى وجنودرؤد

  )آچيق سؤز: دؤرد بؤلومده حاضيرلايان(

  

  

  

  خالق قايغيسی ايشيميزده بيرينجی يئر توتماليدير

 بارا دئييل بؤيوک خيانتين کيچيک تظاھوراتينداندير

  !عزيز ھموطنلر

 بولودلار چکيلير فضالار ايشيقلانير

 سين قارداش قانى تؤکولمه

 مجليس ميلى تشکيلى موناسيبتيله

  لري سي آغايي بيات ايله مولاقات و موذاکيره نوماينده نلرين مرکزي آذربايجان ھئيات ميلى نوماينده

  سي ايله آپاريلان دانيشيقلار حاقيندا  کزي حۇکومت نومايندهمر

  !آذربايجان ميلتينه و عوموم ايران خالقينا ه سينين بياني سى آذربايجان مجليس موسيسان ميلى

  نيلير مجليس ميليميزدن نه گؤزله

  سينده آذربايجان مجليس ميلى

  ىبيکرت نين ىتلوؤدميلى  آذربايجان

 ىمارقورپملی حکومتينين  آذربايجان

  سی نين اعلاميه یتلوؤدآذربايجان ميلی 

  نين داخيلى نظامنامه سى سى آذربايجان مجليسى ميلى

  رماندھى آراسينداکى قراردادين متنى آذربايجانين داخيلى دؤولت رييسى ايله تبريز پادگانى

  سينى يئره قويدو تبريز پادگانى اؤز اسلحه

  نين قاچماغى و موتوارى اولماغى جو لشگر سربازلارى - ٣

  کى آتيشمالار دونن گئجه

 1سى نؤمره  آذربايجان ماعاريف وزيرينين امريه

  نين قرارى ذربايجان ميلى حؤکومتىآ تبريزده آذربايجان دؤولت دارولفونونو تشکيلى حقينده

 نين قرارى ديل حقينده آذربايجان ميلى حؤکومتى

  نين قرارى ذربايجان ميلى حؤکومتىآ سى حقينده يئتيم و صاحابسيز اوشاقلارين تربيه

  نين ويلايتلر، ماحاللار و بؤلوک انجومنلري آذربايجان ميلى مجليسي

  ه لي قرارينؤمر 13سئچگيسي خوصوصوندا 

  لي قرارى نؤمره 14لدييه سئچگيسى خوصوصونداکى نين ب آذربايجان ميلى مجليسى

  آذربايجان ميلى حؤکومتينين قرارى

 ميزين رياست ھئياتينه مجليس ميلى

  سي حهمجليس ميلى نين تصويب ائتديگي قانون لايي مجليس موسيسان و قانون اساسي حاقيندا

 خالق قايغيسی ايشيميزده بيرينجی يئر توتماليدير

لري  آسا بير صورتده پيشرفتي فيرقه رھبرلرينين باشلاريني ائله قاتميشدير کي، اونلار بعضي يئرلرده اساس وظيفه ايشين سريع و برق
ين بير شکيلده آرتماسي  نيلمه يلانه حرکتلرينين گؤزلهژاندارملارين جاھ. اولان خالق قايغيسيني ده يادلاريندان چيخارماغا مجبور اولموشلار

  . دا قوز بالايي قوز اولوب فيرقه افکار عوموميسيني تاماميله اؤز طبيعي يولوندان کنارا چکمکده دير

ايشچي ھئچ واخت ين سياسي  ليک احتياجيني دوشونمه ائلين قئيدينه قاليب اونون گونده. ميزين خئيرينه دئييلدير بو ناخوشلوق ھرگيز فيرقه
ائلين داباني . ائله رھبرليک ائدن فيرقه عوضولري گرک ھئچ بير زامان بو حقيقتي ياددان چيخارماسينلار. خالقا رھبرليک ائده بيلمز

او آرتيق آيري . بير آن اول اؤز مقصدينه يئتيشمک ايستير. لي گئدير دن ايره قيزيشيب آجليق، سوسوزلوق، ايستي، سويوق دوشونمه
اونا گؤره رھبرلر بو خطردن غفلت . يوروش آخيردا اونو يوروب مأيوس ائده بيلر. سينده دوشونه بيلمير وصن آني احتياجلار بارهمخص
چونکي اونلار خالقين باشي حساب . سيند دوشونمک اونلارين بورجودور خالقين چؤرگي، آساييشي و امنيتي باره. ليديرلر مه ائتمه

  . اولونورلار

ائل . لريندن غفلت ائده بيلمزلر موشکول، ان جيدي موباريزه زامانيندا بئله فيرقه باشچيلاري اؤزلرينين بو بؤيوک وظيفه ان آغير، ان
ولي موباريزه يونگوللشديکدن سونرا او آني و . اولسون کي، اؤز مقصدينه چاتماق اوچون قاني ايستي اولدوغو حالدا بير شئي فدا ائتسين

  . جکدير سيني باشچيلاردان طلب ائده جک، اونون رفع ائديلمه ي دوشونهليک احتياجلارين گونده

لي و اونا موناسيب تدبيرلر  چيلر ده گؤزلريني آچيب بو حقيقتي اولدوغو کيمي گؤرمه يئرلرده خالقين موقددراتيني ائله آلان فيرقه
  . ليديرلر دوشونمه

لرينه  لرينين ايشلريني اؤز عؤھده نين يئرلي باشچيلارينا دؤولت ايداره يرقهدوغرودور ف. دوغرودور فيرقه کند قيياميني ايداره ائتمير
فيرقه . ليديرلر بونونلا بئله باش وئرن بوتون حاديثه لره فيرقه قاباغيندا باشچيلاريميز جاواب وئرمه. گؤتورمک قاداغان ائديلميشدير

اونو تبليغ . ني اؤز يولوندان چيخيب امنيتي خللدار ائتمکدن ساخلاسينلارلري ايله چاليشيب الينه سيلاح آلان کندلي رھبرلري گرک وار قووه
  . مک فيکريندن چکينديرسينلر سي ايل، پيس ايش گؤرمک، خالقين مال و جانينا تجاووز ائله ائتمک و باشا سالماق واسيطه

سي يا تئلئقراف و پوست  يوللارينين کسيلمه ميز ھئچ واخت تيجارت فيرقه. سيدير سي بيزيم اوچون حيات و مومات مساله تيجارت مساله
  .يئرلي فيرقه باشچيلاري بو سياستي ھرگيز پوزماياجاقلار. رابيطه لرينين قيريلماسينا طرفدار دئييلدير

ي بو آذربايجان اوچون حيات. دوغرودور آذربايجاندان بوغدا، اون، ات و ياغ کيمي ضروري شئيلرين چيخارديلماماسينا بيز ده طرفداريق
ايشسيزليک و علاجسيزليقدان شھرلريميزي ترک ائديب گئتمگه مجبور اولان خالقي بير ده قحطليک و باھاليق ايله . بير مۇوضوعدور

  . لئيکن بو ساده و طبيعي تدبيره عوموميت وئرمک غلط بير ايشدير. فلاکته سالماق اولماز

تيجارت اولماسا خالق . ليدير مه ن قاباغيني کسمک اولماز و بونا يول وئريلمهمثلا بادام، پارچا، خوشکبار، شوشه و ساير تيجارت ماللاريني
سينده توليد اولان تيجارت  برعکس بيز گرک چاليشاق شھرلريميزه پول گلسين، ائلين زحمت و رنجي سايه. داھا فنا بير حالا دوشر

اھيل آداملاري فيرقه رھبرليگي کي، سھلدير فيرقه عوضولوگونه ده بيز بونون خيلافينا رفتار ائدن ج. ماللاريميزا گئنيش بازارلار تاپيلسين
  . لاييق گؤرموروک

يا اگر . سيني دوشونسون باشچي گرک اؤز گؤردويو ايشين عاقيبتيني و نتيجه. ايله ايش کئچمز" ننم منه کور دئدي، ھر يئتنه وور دئدي"
ميز بير ميلته  ايندي فيرقه. دن سوروشسون خاري اولان مرکزي کوميتهاؤزونو دوشونمگه و تصميم توتماغا قادير گؤرمورسه اؤزوندن يو

فيرقه دستورونو پوزانلار ايله آمانسيز بير صورتده رفتار . اونا ھر بير ايشدن اول دمير کيمي اينتيظام لازيمدير. رھبرليک ائدير
  . ليدير ائديلمه

  . باشلي باشينا اولا بيلمز. ليدير ل ايله گئتمهتشکيلاتيميز واحيد بير اينسان کيمي حرکت ائديب واحيد بير يو

  .خالقين مال و جانينا تجاووز ائتمک اولماز

  . نين امر و قراري اولمادان ھئچ بير تازا ايشه ال وورماق ياراماز فيرقه

  . اسي بودورخالق قايغيسي دئديگيميز سؤزون معن. بد مستليک و ساير آلچاق حرکتلره ايمکان وئريله بيلمز. بوينو يوغونلوق

  وری  مير جعفر پيشه

  ) 4، دئکابر 13، آذر 70شوماره " آذربايجان("

  

 

 

  بارا دئييل بؤيوک خيانتين کيچيک تظاھوراتينداندير

ني بعضيلري بارا حساب ائديب دئييرلر کي، بو فاجيعه ني ووجودا گتيرنلر اؤز  يئکشنبه گونو آخشام گؤي مچيد يانيندا قورولان قانلي صحنه
  .رينين قورخوسوندان آتش آچماغا امر وئرميشلرجانلا

سيله مرموز و خاينانه  ين ايشاره تئھران راديوسونون اخبارينا قولاق آسانلار بيليرلر کي، نئچه دفعه سرلشگر ارفع. بو دوغرو دئييلدير
بو . لريني ائشيدنلر قطعن اونوتماميشلارھامان گون ناھار چاغي تکرار ائديلن صريح و آشکار فرماني دا راديو خبر. فرمانلار وئريلميشدير

بيناون علئيه . بو فرمان ايله آخشام ايتيفاق دوشن حاديثه نين موستقيم رابيطه سي واردير. خبر موستقيمن آتش فرماني اولدوغو دا بلليدير
  .يج حساب ائتمک اولارده بو عملي بير باشلانغ آذربايجانين امنيتي و آساييشيني ايخلال ائتمک اوچون چکيلن خاينانه نقشه

  .سيني ايداره ائدن افسرلر ده خالقين نظريندن مخفي قالماميشدير حاديثه ايتيفاق دوشن زامان شخصي ليباس گئيينيب شاه حوسئين دسته

ق ورھرام ايله درخشاني بو واسيطه ايله شھره آشوب سالماق و آزاديخاھلاري تھديد ائتمک اوچون بير اوخ ايله ايکي نيشان وورما
سيز، او قدر نالاييق آداملارديرلار کي، موحيط و زامان و مکاني ابدن آنلاماغا  ولي اونلار او قدر جاھيل، او قدر دوشونجه. ميشلر ايسته

  . نايل اولا بيلميرلر

. ت خطرناکديربيز واختيندا سرھنگ ھمايون و باشقا ژاندارم رييسلرينه شفاھن و کتبن تذکور وئرميشيک کي، سيزين باشلاديغيز سيياس
  . سي حاضيرلامايين قارداش قاني تؤکمک زمينه. کندليني سويوب، اوزوب، داغيتماق خئيريزه تامام اولماز

اونا گؤره کور توتدوغونو بوراخماز مثلی موجيبينجه اؤز . اونلار ائله فيکر ائديرديلر کي، بيز قورخوروق يا اونلار ايله عداوتيميز واردير
. داھا دا شيددتلنديرمک و خالقي فيشار آلتيندا قويماغي بيزيم بي طرفانه نصيحتلريميزي قبول ائتمگه ترجيح وئرديلروحشييانه حرکتلريني 

بو سببه کندلي جانا دويوب آياغا قالخدي و ژاندارم بساتيني ساده بير تکان ايله بوتون آذربايجان کندلريندن سوپوروب ائشيگه تؤکمکله 
  .يندن نيجات وئرمگه مووفق اولدواؤزونو اونون ظولم و اسارت

آلاييش اھاليني  ورھرام ايله سرتيب درخشاني ده ظن اولونور سرھنگ ھمايون يولو ايله گئتمک ايستيرلر وايللا سيلاحسيز ساده و بي
  .موسلسله باغلاماغين معناسي يوخدور

بو صورتده تامام مسئوليت . چوخ پيس يئره چکه بيلراگر مرکزي حۇکومت بو کيمي آلچاق و خاينانه سيياستلره خاتمه وئرمز ايسه ايش 
  .دير سينه اونلارين عؤھده

لري طرفيندن شديد بير صورتده  اطرافدان آلديغيميز معلوماتا گؤره شھر اؤز حوقوقونو مودافيعه ائتمک اوچون قيام ائدن فدايی دسته
ميز خالق ايله ياخيندان تماسدا اولدوغو اوچون اونون  فيرقه. بيلرساده بير آتش بؤيوک بير حاديثه ووجودا گتيره . موحاعصره حاليندادير

اونا گؤره اود ايله اوينايانلاري خبردار ائديب اونلارا باشلاديقلاري اويونون خطريني آنلاتماغي اؤزونه وظيفه . سينه کاميلن آشينادير روحيه
  . بيلير

ورھرام ايله درخشاني موستقيمن بو جينايته . نفر ايسه يارالانميشدير 11رولوب سي بير گوناھسيز آذربايجانلي اؤلدو يئکشنبه گونونون گئجه
اونون قانيني بو . ايندي آذربايجان خالقينين دوشونن باشی و موقتدير ميلی حۇکومتي واردير. جکلر سي قاباغيندا جاواب وئره خالق محکمه

  .ق ايله تؤکمک اولمازيآسانل

خالق اينتيقام . وئرن تئھران و اونو آذربايجاندا ايجرا ائدن يالانچي پھلوانلار اؤز تکليفلريني آنلاسينلار سي ايله آتش فرماني راديو واسيطه
دير، اونو ديزه چؤکدورمگه وادار ائتمک  ايندي آذربايجان خالقي آياق اوسته. آذر ياراتماق اولماز 17تبريزده . چکمکدن صرفنظر ائده بيلمز

سينده آلميش اؤز ميلی حۇکومتيني  سي سايه آذربايجانلي اؤز حاقيني اؤزونون عزم و ايراده. ري آغلار قالارين اوغلانلارين آنالا ايسته
  .ووجودا گتيرميشدير

بو گوي بو "لر، درخشانيلر، ورھراملارين ھوا و ھوسلرينه قوربان وئرمک ايسترسه بويورسون  تئھران اگر بو رشيد و قھرمان ميلتي ارفع
  ". دا مئيدان

  وري  جعفر پيشه مير

   )5، دئکابر 14، آذر 71شوماره " آذربايجان("

  

  

 

 !عزيز ھموطنلر

و زيندگانليق ) بوغدا، ياغ و ساير خاروبار(نين تاميني اوچون آذربايجاندان ارزاق، اغذيه  بيلديگينيز کيمي آذربايجان خالقي اؤز احتياجاتی
  . نين صودورونا مومانيعت ائدير مايئحتاجی

يه وئريلن راپورتلارا گؤره بعضي اشخاص حتيّ مال اولتيجاره و خوشکبار و ساير اجناسين صودوروندان دا مومانيعت ائديب  ھئياتي ميلی
  يئ آذربايجان اعلان ائدير کي، بونا گؤره ھئياتی ميلی. مال اولتيجاره صاحيبلريني زحمته ساليرلار

سي آزاد دير و ھئچ کس اونلارين  نين گؤندريلمه جينس و مال اولتيجاره فعلن آذربايجاندان آشاغيدا يازيلان ارزاقدان سيواي ھر -1
  . ايشيني مانع اولماغا حاقلي دئييلدير گئتمه

 : سي ممنوع اولان ارزاق و اجناس فعلن بونلاردير گؤندريلمه

  . ياغ، کره، پنير، يومورتا، تويوق، ات، قويون، قارامال) بوغدا، آرپا، اون(غله 

کندلردن شھرلره حمل اولونان ھر شئي آزاد . نين حمل و نقلي کولليتن آزاد دير داخيلينده ارزاق و خاروبار و مال اولتيجارهآذربايجانين  -2
  . دير و حملينه مانع اولانلار تعقيب اولوناجاقلار

يجان خالقينين دوشمني ساييليب شھرلرده و کندلرده خالقين موريدي احتياجي اولان خاروبار و اغذيه و اجناسي احتيکار ائدنلر آذربا -3
ھر کس ھر عونوان ايله بو دستورون خيلافينا ايقدام ائده، ھئياتی ميلی طرفيندن تعقيب و شديدن . شديدن تعقيب و موجازات اولوناجاقلار

  . تنبئه و موجازات اولوناجاقدير

  حاجي ميرزه علي شبوستري  - آذربايجان ھئياتی ميلی ريسي

   5مره جو ايل، آذر، نؤ 1324

  ) 4، دئکابر 13، آذر 70،شوماره " آذربايجان("

  بولودلار چکيلير فضالار ايشيقلانير

بيريندن آلديقلاري  - لرين راديولاري بيري بوتون اؤلکه. خالقيميزين قلبيندن قالخان شوعارلاريميز دونيادا بومب کيمي گورولدادي
ريتين افکاريني وطنيميزه معطوف ائتمکله فضاني قارانليق و ايبھام بولودلاري ايله خبري جوربجور تفسير و تعبير ايله اينتيشار وئريب بش

نى  بير صورتده مستور ائتدي کي، دونيانين بؤيوک دؤولتلري بئله ھيجانا گليب رسمي يادداشلاري ايله يئکديگرينه موراجيعت ائتمکله مساله
  . آيدينلاشديرماق مجبوريتينده قالديلار

تئھران ايرتيجاعى مطبوعاتي و زور ايله ايش باشينا کئچن قوجاليب اپريميش ايرتيجاع ھئيکلي، يعني صدرولاشراف  البته، بو ايشده
فاشيزم . انصاري بؤيوک رول اويناديلار - لرين مالي اولان سرلشکر ارفع و اونون اعوان سي، اتي، قاني، ايليگي و سوموکلري بيگانه کابينه

نين اينانيلميش کؤمگي حساب ائديلن لوندون  ائديلميش آنقارا راديوسو و ھمچينين ايران ايرتيجاعى و ايرتيجاع روحو ايله تربييت
سيني ايغفال ائتمک، خالقيميزي ياراشمايان ايفتيرالار ايله  اينسپئکتورلاري ايسه اونلارين دييرمانلارينا سو تؤکمکله دونيا افکار عومومي

  . گؤروندولر تؤھمتلنديرمگه مووقتن نايل اولان کيمي

ييب، باشلاديغي بؤيوک ايشي  سيند، خالق فضاداکي قارا بولودلارا اھميت وئرمه ميزين عزمي، ايراده، متانت و ايستيقامتي سايه فيرقه
ميزي تشکيل ائديب، اوندان ميلى بير مجليس موسيسان ووجودا گتيرمکله  نھايت، بؤيوک ميلى کونقره. تعقيب ائديب، سؤزدن ايشه کئچدي

  . ونياني واقع اولموش بير عمل موقابيلينده قويدود

بو بؤيوک ايشدن سونرا ميلت بولودلاري داغيتماق، پوچ سؤزلر و مؤوھوم ايفتيرالارا بؤيوک بير تکان ايله سون قويماقدان اؤترو 
ب، بو واسيطه ايله اؤزونو عالمه سيني رسمي صورتده بوتون دموکراتيک دؤولتلر، ھمچنين تئھرانين رسمي مقاماتينا گؤندري اؤز اعلامييه

ميز خالقيميزين قلبي کيمي صاف، ساده، راست و سليس بير ديل ايله يازيلديغي اوچون ايستر  اعلامييه. اساس سؤزلريني دئدي. تانيديب
  . داخيلده، ايستر ايسه خاريجده درين بير تاثير بوراخدي

بيز عاصي و . بيزيم ايديعالاريميز طبيعي و طلباتيميز قانونيديرسي ايله دونيا بيلدي کي،  اونون معنالي سؤزلري واسيطه
سيني اؤز  ساده بير صورتده اؤز ائويميزين ايداره. نين ده ايستيقلال و تامامييتي ايله ايشيميز يوخدور ايران ميلتى. طلب دئييليک شوريش

حتا . لاردان باشقا بوتون دونيا راديولارينين لحني دييشديايکي موغريض و موفتين يالانچي -بو جھتدن بير. ييريک اليميزه آلماق ايسته
  . بعضيلري بيزيم حاق سؤزلريميزدن طرفدارليق ائتمک اوچون ععاديلانه و مونصيفانه دليللر بئله بيان ائتديلر

لر حقيقتين  طرف و آزاديخاه روزنامه لشيب، بي گونه ضعيف - داخيلده ايسه ايرتيجاعى مطبوعاتين زھرلي اينتيشاراتي گوندن
  . ييرلر لريني انجام وئرير و بيزيم ميلى ايشيميزي خالقا تانيتماق ايسته اوستونو آچماقلا اؤز ميلى وظيفه

لري ايله شھريوردن سونرا ايران اوفوقونده دان اولدوزو  يي آزادي روزنامه آزادليق و دموکراتليق اساسلارينا وفادار اولان جيبھه
نين  سي ايندي بيزدن جيدي صورتده حيمايت ائدير، ريضا خانين آلچاق نؤکري و موختارى روزنامه» ايران ما«کيمي پارلاماغا باشلايان 

ديکلري خاينانه فيکيرلريني ايفشا  لرين اوزلرينين ماسکاسيني ييرتير و اونلارين خالقيميزا نيسبت بسله سي اولان مسعودى کثيف خفييه
  . ائديرلر

  . سينده شوبھه قالماميشدير ري اوچون بيزيم توتدوغوموز يولون دوز اولدوغو بارهآرتيق بوتون ايران آزاديخاھلا

سى آذربايجاندا فقط حل  آذربايجان مساله«: آزاديخاه مطبوعات جيدي بير صورتده دؤولتي تنقيد ائديب، چوخ دوغرو اولاراق دئيير
  . رانين ايستيقلاليت و ميلى حاکيميتيني خللدار ائديرنى خاريجه چيخارماقلا اي دؤولت بو داخيلي و ميلى مساله. اولا بيلر

مخصوصن فداکار تئھران يازيچيلاري خاريجي دؤولتلرين بو خوصوصدا قوپارديقلاري گورولتويا اعتيراض ائديب اونلاريي بو 
  . ايشه قاريشمالاريني زاييد، بلکه غئير ععاديلانه گؤرورلر

نين اراجيفي بؤيوک خيانتکارليغينين قابا  تئھران وکيلي چيخان دوکتور عبدىريضا شاھدان قالان اوغورلوق پوللاري ايله 
جو مجليسين چيرکين و کثيف سيماسيني آچيق بير صورتده نيشان وئرير و بو خاين جمعيتين ھارادان سو -14تظاھورلريندن بيريسيدير کي، 
  . ايچديگيني آچيب خالقا گؤسترير

ييب اؤز  ايجان خالقينين قانوني و طبيعي حاقيني وئرمگي طلب ائدير و اونو بير ميلت تانىآزاديخاه مطبوعات ايسه دؤولتدن آذرب
  . داخيلي اوموراتيني ايداره ائتمگي طبيعي بير حاق آدلانديرير

 بوندان علاوه تئھراندان گلن مؤعتمد اشخاصين ايظھاراتينا گؤر، ايندي بوتون ايران خالقي اؤز نيجات و سعادتيني بيزيم ميلى
  . دؤيونتوسو ايله بيزيم مووفقيتيميزي آرزو ائدير. حرکاتٮميزدا گؤرور و اورک

  . ميزه و ايشيميزه بؤيوک اوميد حيس لري نظره چارپير حتا جنوب شھرلردن گليب اليميزه چاتان مکتوبلاردا بئله، خالقيميزا، فيرقه

ولودلاردان تميزلنمگه باشلاميشدير، بوندان سونرا بونلارين ھاميسي گؤسترير کي، آرتيق توفان کئچميش و فضالار قارا ب
آرتيق دونيا بيزي تانيميش و حاق سؤزوموز قولاقلارا . لر نه قدر جان آتيب چاليشسالار، اؤز ضررلرينه تامام اولاجاقدير ايرتيجاعى قووه
  . يول تاپميشدير

  وری  مير جعفر پيشه

  ) 6، دئکابر 15، آذر 72شوماره " آذربايجان("

  

  

  سين داش قانى تؤکولمهقار

سينده بو گونه قدر شھرين امنيتي حيفظ اولونوب، مؤوقعدن ايستيفاده ائتمک  نين جيدي ايقداماتي سايه ميزين و ھئيات ميلى فيرقه
ردا بونو اؤزونون منافعينه موخاليف گؤرن دؤولت مأمورلاري آخير واختلا. ميشدير ين اشخاصين ناروا حرکتلرينه ايمکان وئريلمه ايسته

  . ييرلر جوربجور خاينانه تشبوثلره ال آتير و شھريميزين آساييشيني پوزماق ايسته

بونا باخماياراق، کندلرده . مثلن، بونلار اؤزلري ده بيلير کي، آذربايجاندا ژاندارملارا نيسبت شديد حيس تنفور ووجودا گلميشدير
وباره سيلاحلانديريب شھرين خييابانلارينا دولدورور و يا اونلارا غئيريرسمي سيلاحلاريني فداييلره تسليم ائديب شھره گلن ژاندارملاري د

ھامي بيلير کي، سربازلاريميز و خيردا . لره موعين ائديرلر لرده خالقي تھديد ائتمک کيمي آلچاق و ياراماز وظيفه ليباس گئيينديريب کوچه
بونونلا . ام اونلاري سربازخانالاردا حبس ائديب اسير حاليندا ساخلاييرافسرلريميزين توجؤھى خالقا اولدوغو اوچون درخشاني ايله ورھر

سي ايله خالقين احساساتيني تحريک  اونلارين واسيطه. لره گؤندرير بئله بعضي شرور و بيچاقچيلارا افسر و سرباز ليباسي گئيديريب کوچه
  . ييرلر ائتمک ايسته

يه لازيمدير؟ مادام کي، سربازلارا سربازخانادان کنارا چيخماغا يول وئريلمير،  نهبيز باشا دوشموروک ايندي دئژبان تبريز شھرينده 
  سيندن خالقي تھديد ائتمکدن باشقا معناسي ندير؟  جکدير و اونون خييابانلاردا گزمه دئژبان کيمي جلب ائده

ي ايله موتزلزيل اولوب، قورخودان س بيز چوخ گؤزل بيليريک کي، تئھران ايرتيجاعى خالقيميزين وئرديگي بؤيوک تکان واسيطه
. يير بئجانيب گؤسترمک ايسته بيرينين جانينا سالماق و دونيايا اؤزونو حاق - تئھراني ترک ائتمگه چاليشديغي حالدا، آذربايجان خالقيني بير

ا آختارير و بو باھاناني سرباز ايله سيندن قاچماق اوچون باھان بيزه معلومدور کي، درخشاني ايله ورھرام آذربايجان خالقينين اينتيقام پنجه
ميز بو گونه قدر اونلارين اويناديقلاري اويونلارا اھميت  دير کي، فيرقه نظر ايله يى بو نؤقطه. خالق آراسيندا چارپيشمادان عيبارت بيلير

  . ييب گؤردوکلري جسورانه و نامردانه تدبيرلري جاوابسيز قويموشدور وئرمه

آرتيق شھرين اؤزو درخشاني و . دير لري شھرين داروازالارينا سيرايت ائتمکده فدايى دسته. له دييشميشديرايندي ايسه وضعيت تامامي
بئله بير حالدا، بيز آذربايجانلي سرباز و افسرلري . ين احمقانه حرکتلريندن جانا دويموشدور اونون آنلاماز ھمکاري اولان ورھرام

  . ريک ري ميلت علئيھينه سيلاح گؤتورمگه وادار ائتمگين خطريني خالقا بيلديرمگه بيلمهسربازخانالاردا اسير کيمي ساخلاييب، اونلا

لي،  لرين خيانتلرينه خاتيمه وئرمه سربازلار و افسرلريميز، اونلارين قوھوم و اقربالاري بيلاخره بو طيلسيمي سينديريب درخشانى
  . ماليديرلارسيلاحلاريني تؤکوب خالقا مولحق اول سربازلاريميز بير دفعه

نين آزادليق بايراغي آلتيندا موباريزه ائدن سربازي اوزون مودت قوش  سى آتالاري، آنالاري، قارداش و باجيلاري دموکرات فيرقه
ميلت و وطن يولوندا شرف و ايفتيخار قازانماق اوچون نيظامى پالتار گئين افسرلري احمقانه بير صورتده . کيمي قفسده ساخلاماق اولماز

  . داش قاني تؤکمگه وادار ائتمک قاباقدان گئتمزقار

قوي سربازلارين اؤزلري . يين گئدين بالالارينيزي، قارداشلارينيزي، قوھوم و اقربا، دوست و آشنالارينيزي سربازخانالاردان ايسته
  . بو شرافتمندانه قدمي گؤتورسونلر

نيادا ووجودا گلن ميلى اينقيلابلاردا سربازلارين گؤتوردوکلري بؤيوک فرانسا اينقيلابي، بؤيوک روسييا اينقيلابي، بيلاخره دو
او، فقط سرحدلرده . افسرين ايفتيخاري ميلت ايله البير اولماقدادير. سرباز ھميشه ميلت ايله اولموشدور. قھرمانه قدملري اونلارا قانديرين

يريک، سربازلار و افسرلريميزي غفلتده ساخلاماق اوچون، بيز بيل. داخيلده ميلتين پوشتيباني گرک اولسون. دوشمن ايله ووروشا بيلر
ھر . لاکين ميلتين گوج و قودرتي قالا و ديوار آنلاماز. اونلارا روزنامه اوخوماق و مملکتين حاليندان خبر توتماق ايمکاني وئرميرلر

  . ي حاصيل ائدرن ديگي نتيجه اولسون اونون فيکري يئرينه يئتيشر و ايسته - واسيطه و ھر يول ايله اولور

آزاديخاھلار آراسيندا اونلارين يئرلرينين . لريني شرح وئرين سيز گئديب سرباز و افسرلريميزي باشا سالين، اونلارين ميلى وظيفه
  . بوش قالديغيني گؤسترين

  . يلسينين خاينلرين عالى بوشا چيخيب بورونلاري از قوي قارداش قاني تؤکمکله اؤزلرينه شان و شرف قازانماق ايسته

گرک چاليشيب، آزادليق . ييريک بيز اونلاردان قارداشليق گؤزله. آذربايجانين سرباز و افسرلري بيزيم قارداشلاريميزدير
  . دوشمنلرينين اللرينده آلت اولماسينلار

ا بيزيم بؤيوک ايشيميزدن اونلار د. ميرلر حتا ايسفاھان، شيراز و تئھران سربازلاري دا آذربايجان خالقينين اوزونه آتش آچماق ايسته
  . ييرلر اؤزلرينه نيجات و آزادليق گؤزله

سربازخانلار چوخ تئز بير صورتده حبسخانا و زيندان حاليندان چيخمالي، سربازا خالق حرکاتٮندا شيرکت ائتمک ايمکاني 
  . دير سرباز و شرافتلي افسرلرين روحو بيزيمله. ليدير وئريلمه

جاوان و فداکار ! ياشاسين آذربايجانين غيور و آزاديخاه سربازلاري. ييريک زدا گؤرمک ايستهبيز اونلاري اؤز سيرالاريمي
  ! يير، دموکرات قارداشلاريز سيزي کؤمگه چاغيرير آذربايجان سيزدن اوميد گؤزله! افسرلريميز

  وری  مير جعفر پيشه

  ) 7، دئکابر 16، آذر 73شوماره " آذربايجان("

  

  

  اسيبتيلهمجليس ميلى تشکيلى مون

ميز  بو بؤيوک ايش فيرقه. بيرينين آردينجا مرکزده توپلانماقداديرلار -لري بير ميلى نوماينده اينتيخابات مووفقيتله باشا چاتيب مجليس
جلب اصلن اينتيخاباتين اؤزو خالقي . فيرقه اينتيخابات تبليغاتيني چوخ بؤيوک مووفقيتله آخيرا آپاردي. اوچون بؤيوک بير آزماييش ايدي

  . سي اولدو ائتمک، جاماعاتا فيرقه و ميلى ھئياتين مقصد و مراميني آنديرماق اوچون گئنيش تبليغات واسيطه

دوغرودور، ميلتيميز چوخ اوزون مودتدن بري اؤز ميليتيني حيس ائديب، آشکار و غئيري آشکار، عمدي و غئيرعمدي اولماق 
لاکين بونلارين ھاميسي بو اوچ آي مودتينده . وختاريتي يولوندا موباريزه آپارميشديراوزره، زامان و مکانا گؤره اؤزونون آزادليق و م

لر  ايندي آذربايجانلي سريع بير صورتده آپاريلان سئچکيلر و اونلاردان بحث ائديلن مساله. يه قطعن موساوي توتولا بيلمز آپاريلان موباريزه
  . مدني و حساس بير ميلت مقامينا يئتيشميشدير سي ايله حقيقي بير خالق و تام معناسي ايله واسيطه

جاوان دؤولتيميز ايسه باشيني . مين ايللرله تاريخه ماليک اولان ايران دؤولتينين آرخاسيندا بو گون اون مين نفر تاپماق اولماز
ان تؤکوب، اؤلوب، اؤلدورمگه ايفتيخار اوجالديب، ايفتيخار ايله دئيه بيلر کي، بو گون اونون آرخاسيندا ميليونلار ايله کيشي و خانيملار ق

  . ايله حاضيرديرلار

  . ميزين اونو تشکيل ائتمکده بؤيوک خيدمتي اولموشدور بو ايش ميلتين قلبيندن چيخميشسا دا، فيرقه

نين شوعارلاريني  شوناس و صاف اورکلي بير خالق اولدوغو اوچون عملن اؤزونون مردليگيني گؤسترمکله فيرقه خالقيميز حاق
مک يولوندا بؤيوک  ديگي تدبيرلري جان و ديل ايله ايجرا ائله ايستيقبال ائتمک، اونون گؤسترديگي ناميزدلره راي وئرمک و اونون ايسته

  . قدملر گؤتوردو

ت يه اولان اعتيماديني و ايناميني ثوبو نين گؤسترديگي کانديدلرين اينتيخاب اولونماسي خالقين فيرقه بوتون آذربايجاندا فيرقه
بو ايسه، يئني و جاوان . ايصطيلاح اونون مارکاسينا راي وئرير يه اينانير و اونون آدينا و به آرتيق، خالق شخصيتلر دئييل، فيرقه. دير ائتمکده

  . بير فيرقه اوچون بؤيوک مووفقيتدير

فيرقه . نا راي وئره بيلميريکسي گؤسترن کانديدلردن باشقاسي بيز دموکرات فيرقه«چوخ يئرده کندليلر چوخ ساده بير صورتده 
دئييب اؤز » کانديدلري ايمتاحاندان چيخميش آداملار اولماقلا برابر، فيرقه قارشيسيندا مسئول اولدوقلاري اوچون، بيزه خيانت ائده بيلمزلر

رليک ائتمک ايديعاسيندا اولان ميلتينه رھب. کندلينين منطيقي تاماميله دوغرو و دوشونولموش بير منطيقدير. رايلريني سانديقلارا تؤکموشلر
  . بير فيرقه بئله ده اولماليدير

تک کندلي دئييلدير، شھرده و بي طرف جاماعات، مخصوصن کسبه و توجار دا ساده بير صورتده کندليلرين منطيقي اوزره رفتار 
  . نين گؤسترديگي کانديدلره راي وئرميشلر ائديب، فيرقه

ميلت نه . نيک حساب ائديريک جگي اوچون بونو فال يش بير ايش اولدوغو اوچون، بيز ميلتين گلهم بو واختا قدر ايراندا بو گؤرولمه
سينه و باشچيلارينا آرتيق اينانا بيلرسه، يوز او قدر تئز بير صورتده اؤز آرزولارينا  قدر مونظم حرکت ائدرسه، نه قدر اؤزونون فيرقه

  . يئتيشمگه مووفق اولار

لاکين بو . بونو بيز ھرگيز اونودا بيلمريک. موسيسه اولدوغو اوچون اوندا جوربجور نوقصانلار اولا بيلر ميز تزه بير ميلى مجليس
ه، مجليس عوموم خالقا دايانيب تزه بير دؤولت ياراتماق و ميلى موختاريتيميزين بيناسيني قويماق کيمي آغير و موھوم وظيفه داشيديغينا گؤر

ده  سينه آرتيق درجه اورادا دانيشيلان سؤزلر و چيخاريلان قرارلارين خالقا يئتيريلمه. بؤيوک بير مجليسديرتوجؤه، اولدوقجا  اولدوقجا جاليب
گرک روشنفيکير و ضييالي جاوانلاريميز، مخصوصن يازي و مطبوعات ايله مشغول اولانلار بو يولدا بؤيوک . اھميت وئرمک لازيم گلير

  . فداکارليق گؤسترسينلر

  . ميزي ايداره ائتمگه لاييق اولدوغوموزو ايثبات ائدک و ميلتيميزه و بوتون دونيا ميلتلرينه تانيديب، اؤلکهبيز گرک اؤزوموز

  . ييريک ميزدن گؤزله ميلى بونو دا مجليس

  وری  مير جعفر پيشه

  ) 9، دئکابر 18ذر ، آ74شوماره " آذربايجان("

 

 

سي آغايي بيات ايله مولاقات و  نوماينده نلرين مرکزي آذربايجان ھئيات ميلى نوماينده
  لري موذاکيره

ده آغايي سراجمير  17نين  دا يعني شنبه گونو آذر آيى 10دن تعيين اولونموش واخت و قرار موجيبينجه دونن سحر ساعات  اولجه
  . لميشديرلري ايله آغايي بيات آراسيندا مولاقات عمله گ نين منزيلينده ھئيات ميلى نوماينده) ذوکاولدؤله(

سي آغايي بيات آراسيندا بير سيلسيله رسمي موذاکيرات  لري ايله مرکزي حؤکومت نوماينده بو مولاقاتين ضيمنينده ھئيات ميلى نوماينده
  . اولموشدور کي، بو موذاکيره گون اورتادان بير ساعات سونرايا کيمي ايدامه تاپميشدير

لري مرکزي  نين تقاضالاريني ھئيات ميلى نوماينده نين تصويب ائتديگي آذربايجان ميلتى ليسىدا آذربايجان موسيسان مج 30و  29آبان آييني 
سي آغايي بياتا يئتيريب اونا تذکور وئرميشلر کي، اگر مرکز بو اساسي تقاضالار ايله مووافيقت گؤسترسه جوزيى  ينده حؤکومت نوما

  . رلر اطرافيندا موذاکيراتين چتينليگي اولماياجاقدي مساله

لره  لر اطرافيندا مووافيقت حاصيل ائتمک سونرا اساسي مسله ولي آغايان بيات و دؤلتشاھي ايصرار ائديرديلر کي، اول جوزيى مساله
  . کئچمک

  . جگيک بيز بو موذاکيراتين تفصيليني گلجکده اوخوجولاريميزين نظر ديقتينه يئتيره

 ) 9، دئکابر 18، آذر 74شوماره " آذربايجان("

 

 

 

  سي ايله آپاريلان دانيشيقلار حاقيندا کزي حۇکومت نومايندهمر

نی يئرينده حل ائتمک مقصدي ايله شھريميزه عاليروتبه بير مأمور گؤندريب  بير طرفدن مساله. تئھران حۇکومتي عجيب بير مۇوجوددور
يلی حرکتيميزين علئيھينه شديد ھياھو قالديريب او بيري طرفدن مجليس و مطبوعاتدا بيزيم م. يه گيرير ميلی ھئياتيميزله رسمن موزاکيره
  . نين حاقي حاکيميتيني ايخلال ائدير لردن ايستيمداد ائتمکله ايران جاماعاتی لره ال اوزادير، بيگانه باشيميزين اوستوندن خاريجه اؤلکه

سينده ووجودا گلن ميلی مجليسي  ايهسي س سي آغايي بياتا چوخ آچيق صورتده ميلتيميزين عزم و ايراده بيز مرکزي دؤولت نوماينده
آنجاق بيزيم ميلی : سيني شرح وئريب دئديک موسيسانيميزين خلل ناپزير قرارلاريني و اونون بوتون دونيايا اعلام ائتديگي اعلاميه

حودودونو تعيين ائده  سي ايله دانيشيغا گيريشيب مرکزله اولاجاق ايرتيباطيميزين موختاريتيميز تامين ائديلديگي حالدا دؤولت نوماينده
  . لرين فايداسي اولا بيلمز دن اول دانيشيلان سؤزلر و ائديلن موذاکيره بو اساسي قبول ائتمه. بيلريک

آغايي بيات شخصن بيزيم حاقيميزا اعتيراف ائديب اوصول فيکريميزين و پرينسيپلريميزين صحيح اولدوغونو قئيد ائتديگي حالدا اونون 
  . دي يق بير سؤز دئيه بيلمهاطرافيندا آيدين و آچ

اونون دانيشيقلاري قطعن . ييب ميلی موختاريت عونوانيني آرادان آپارسين او ايستيردي سؤز ايله بيزيم اصل مقصودوموزو يويوب، تميزله
ير، واختي تلف ائتمک ايختيياراتي محدود و ال آياغي باغلي بير آدام کيمي چابالاييب دوردوغو يئرده قال. اؤز ويجدانينين صداسي دئييلدي
  . يه گيريردي اوزادي موباحيثه -اوچون جوزيات اوزرينده اوزون

لريميز اونا وضعيتي اولدوغو کيمي تصوير ائديب آيدين بير ليسان ايله ميلتين اؤز حاقيني آلماغا قادير اولدوغونو و بو حاقي  نھايت نوماينده
خالق واحيد بير شخص کيمي آياغا قالخيب اؤز ميلی "ريشديگيني اونا آنلادراق دئديلر يه گي آلماق يولوندا تامام وارليغي ايله موباريزه

طرفيندن اينتيخاب اولونان ميلی ) مجليسي موسيسان(بوتون ميلت ميلی کونقره . حۇکومتيني قورموش، اؤز موقددراتيني الينه آلميشدير
ميليميز آچلاجاق، قانوني و رسمي حۇکومتيميز تشکيل تاپاجاق، ايراندان صاباح مجليسي  -بو گون. آرخاسيندادير) ھئياتي ميلی(حۇکومتين 

  . تئھرانا واختيندا ايطيلاع وئريلميشدير. جکدير آيريلماماق شرطي ايله آذربايجانين داخيلي ايشلريني ايداره ائتمگه شوروع ائده

مرکزي حۇکومت بو . بو ايسه چوخ سفيھانه بير سيياستدير. يرد باسدير ائتمک فيکرينده - او گون قازانماق و واختي تلف ائتمکله ايشي اؤرت
بو دا مرکزي حۇکومتين بؤيوک و اساسي خيانتلريندن . گون بيزيم اوزاتديغيميز الي دالي قايتارماق ايسترسه آرتيق او ال بير داھا اوزانماز

  . اولوب قالار

بير زاماندا بؤيوک بير فيرقه و آرخالي بير حۇکومت ووجودا گتيرميشدير و آذربايجانلي اؤزونون ايستعداد و لياقتيني بوروزه وئرميش و آز 
  ." اونو دا ساخلاماغا قادير دير

دن خاتمه تاپدي و ثابيت اولدو کي، حقيقت امرده دؤولت آغايي بياتي ايش حل  يه مونتھي اولا بيلمه بيلاخره موذاکيرات موعين بير نتيجه
  . يرمک، بو واسيطه ايله خالقين گؤزوندن پرده آسماق اوچون آذربايجانا اعزام ائتميشديرائتمک اوچون دئييل، اونو تاريکلشد

دن  چونکو سو سرچئشمه. نيتي و مئيلي بو ايشلره اونون اؤزو اوچون آجي بير تاسوفدن باشقا نتيجه وئره بيلمزدي - آغايي بياتين حوسن
  .ري شترنج اويونونو اونون الي ايله قازانماق ايستيرلرديفھييمي و اونون امثالي ھميشه اويناديقالا. بولانليق ايدي

لاکين طرفين اويون باشلامادان اول اعلان ائتديگي کيشي اونون مئيدانيني تنگلشديريب پات دئمک . بيات اويوندا مھارتسيز بير آدام دئييلدير
  . ترنجده پات باش توولاماق دئمکديراويونچو بيلر کي، ش. ايله ياخاسيني مات اولماقدان خيلاص ائتمگه وادار ائتدي

  . مرکزي حۇکومت اويونو اودوزدو

  وری  مير جعفر پيشه

  ) 10، دئکابر 19، آذر 75شوماره " يجاناآذرب("

 

  

 

  ه سينين بياني سى آذربايجان مجليس موسيسان ميلى

  !آذربايجان ميلتينه و عوموم ايران خالقينا

  ھموطنلر 

سي بئله قرار توتموشدور کي، بو گونکو چتين شراييطده  تيميزين خلل تاپمايان ايرادهبو گون بيزيم ايفتيخارلي ميلٮ
مؤحکم بير عزم ايله اؤززونون اونودولماز کئچميشينه و قديم مدنيتينه وي آزادليق نئھضتلرينده گؤتوردويو قدملره لاييق اولان 

  . قارشيسيندان قالديرسين سين انجام وئرمکله برابر ھر جور مانعي اؤز پارلاق تارييخي وظيفه

  . آذربايجانين کئچميش جلاللي عظمتينه لاييق اولان بو بؤيوک مأمورييته خالقيميز ايفتيخار ائدير

آزادليق و دموکراسي اوغروندا، ھانسي کي، اونو ديفاع ائتمکدن اؤترو آزاديخاه ميلتلرين رشيد اوغلانلاري مردليکله 
  . ، خالقيميز بو عزيز مقصدلر اوچون موباريزه آپارماغا يئنه ده ايفتيخار ائديرجانلارينى بو يولدا قوربان ائديبلر

  . بيزيم ميلتين تاريخي دايمي ايفتيخارات ايله دولودور

بيزيم بؤيوک اجداديميز ماد دؤوره سيندن تا شاه ايسماعيل صفوي عصرينه قدر و مشروطه اينقيلاينين باشلانغيجينا 
اوچون خاريجي ايشغالچيلار علئيھينه قھرامانليق ايله موباريزه آپارميشلار و بو قھرمانليقلار  قدر آزادليغي اله گتيرمکدن
  . دير لرينين زيينتى خالقيميزين تارييخي صحيفه

سينده و مشروطه اينقيلابلاريندا  آذربايجانين غئيرتلي موجاھيد و رشيد اوغوللاري، ميثيلسيز فداکارليقلارينين نتيجه
سيني کؤکوندن قازاراق، ايران ميلتي اوچون آزادليق و دموکراتليق  نين اساسيني و ايرتجاعين سولطه ومتيايستيبداد حؤک

  . قانون اساسي آذربايجانين شرافتلي اوغوللاري نين قانلاري باھاسينا آلينميشدير. آلديلار

يني اله گتيرمگه نايل اولموشلار و بو ايل قاباق بيزيم بابالاريميز جنگ مئيدانلاريندا مردليکله آزادليق و دموکراس 40
  . لرله آزادليق دوشمنلرينيدن حيفظ ائتميشلر ني دفعه عزيز مئيوه

نين يارانماسي اوچون حيمايت و ديفاع ائتمک يولوندا  آما آذربايجان ميلتي، ھانسي کي، بو قدر مشروطه اينقيلابي
سيز قاليب و  ييب، آزادليقدان نصيب لريندن ايستيفاده ائتمه نتيجهفداکارليق ائتميشدير، ھئچواخت اؤز سونسوز موجاھيدتلرينين 

  . ييبدير واقعي دموکراسيدان اثر بئله گؤرمه

اونا گؤره کي، مرکزين مورتجع حؤکومتلري آذربايجانا ھميشه حقارت گؤزو ايله باخميش و ھر واخت بو تورپاغا  
ار ائتمک فيکريندن و بو تورپاغين زحمتکئش ميلتيني ايستعمار موستعمره گؤزو ايله باخيب و ھئچواخت آذربايجاني ايستعم

نين ھدفي ھميشه بو اولموشدور کي،  تئھرانين آزادليق اؤلدورن حؤکومتي. ائتمکلريندن باشقا آرزولاري اولماميشدير

ايرتيجاع عاميللريني  و. آذربايجاني ابدي دالي قالميش شراييطينده ساخلاسين، جھالت و مؤوھوماتي بو مملکتده گئنيشلنديرسين
  نين اوزونه باغلاسين  علم، مدنيت قاپيلاريني بو يئرين آزيداخاه خالقى. و فلاکتي تقوييت ائديب

سي و ايفتيخارلي مدنيتي اولان بير مملکته اونون ميلييتي، ميلي آداب و روسومو داغ کيمي  پارلاق تارييخي سابيقه
و قديم دونياني ايشيقلانديران خالقيميزي مرکزي مورتجعلر و مدنيتدن و تاريخدن مؤحکم دير و اونون مدنيت چيراغي ايللر بوي

و موستقيل شخصيتدن محروم اولان بير ميلت کيمي قلمداد ائديب ھر جور ايجتيماعي ايمتييازلاردان محروم گؤستريب اونا 
  . نيسبت اھانتدن و يئنه آلچاق نيسبتلردن چکينمه ييبلر

آباد و جمعييتلي اولان يئرلريندن اولان و دونيانين ثروت منشايى ساييلان وطنيميزي خرابازارا  تاريخ بويو دونيانين ان
  . دؤندريب فقر و فلاکته دوچار ائديبلر

تئھرانين آزادليغا ضيد اولان حؤکومتي بو تورپاقدا آزادليغين ھرگونه آثاريني اورتادان آپاريب، اونون اينکيشاف و 
اؤز لياقتسيز و آلچاق مأمورلاريني حودودسوز ايختييارات ايله آذربايجاني خرابا ائتمگه، . ورترقى اوجاغيني سؤندوروبد

  . آذربايجان ميلتين تحقير ائديب اونون آنا ديليني و آداب روسومونو اورتادان آپارماغا گؤندرميشدير

تا بو واسيطه ايله . وتزلزيل ائتمکديراونلارين مقصدلري آنا ديليميزي آردان آپارماق، ميلٮيت و مدنيتيميزين اساسيني م
  . آذربايجانلي اؤز پارلاق تاريخيني خاطيرلاماسين

  . ديلر نين ايجراسيندا مرکزين مأمورلاري ھر جور فجايع ياراتماقدان چکينمه بو خطرلي نقشه

نين پيس ھاوالاريندا تلف لري لرينده و يا تونئل آلتيندا و يا ايرانين جنوب منطقه آذربايجان اوغوللاري يا زيندان گوشه
  . اولوب اورتادان گئتديلر

و بير چوخ آذربايجانلي . ديگيني ائتدي سيله آذربايجاندا ايسته ريضاخانين قولدور حؤکومتي موختارينين پوليسي واسيطه
  .  نين اسارت زنجيري آلتيندا محو اولدولار سي و موختارى ريضاخانين ظولم چکمه

  . حديندين آشدي ايشکنجه و محروميت فيشاري

  . دي دي، آزادليق ايشيغي سؤنمه ريضاخانلار و موختاريلر اورتادان گئتديلر، آما آذربايجانلي روحي ده اؤلمه

  . سي يئتيشدي جي آيل شھرييور حاديثه 1320

شراييطيني بين الميللى وضعييت ايرانين داخيلينده ياشايان ميلتلره ده آزداليقدان و دموکراتليقدان ايستيفاده ائتمک 
  . آيلدن آرتيقدير کي، بو واقيعه دن کئچير 4. ياراتدي

نين ايجراسي اوچون مرکزي  نين احياسي و قانون اساسي لرله اؤز آزادليغي بو مودت ايچريسينده آذربايجان خالقي دفعه
  . لوبلارحؤکومته موراجيعه ائديب، لاکين ھر دفعه يا خوشونت و چوخلو اعتيناسيزليقلا اوزلشيب و يا قووو

نين تاپدالانماسي، آزدليق و  بو مودت ايچريسينده آذربايجانلي مرکزي حؤکومتدن سرنييزه، زور، قانون اساسي
  . ميشدير دموکراتليق اوصولونون محو اولماسي و فاشيستي عملياتدان باشقا بير شئي گؤرمه

لقيني ايفلاسا سالماقلا تئھرانين ظاھيري تئھران مورتجعلري آذربايجاني خاراب ائتمکله و بو تورپاغين زحمتکئش خا
آذربايجان خالقي . گؤزلليگينه گون بگون توجه ائديب و بيزيم قانوني تقاضالاريميزي ايستئھزا و اعتيناسيزليقلا قارشيلاميشلار

  . راست گلديلرلاکين مرکزي حؤکومتين منفي جاوابينا . قانون ايجازه وئرميش حده کيمي اؤز قانوني تقاضالاريني تعقيب ائتدي

آيدين دير کي، بئش ميليونلوق بير ميلتين موقدراتينا بو قدر اعتيناسيزليق و اھانت گؤسترمک، بو گونکو دونيادا کي، 
  . آذربايجاندان کيچيک ميلتلر ايستيقلال يا خودموختارليق و يا دموکراتي حؤکومته ماليک اولوبلار، دؤزولمز بير ايشدير

دا تبريز  29نين  لر آبان آيي ر آذربايجان خالقي طرفيندن اينتيخاب اولونموش نوماينندهمين نف 150بونا گؤره ده 
  . سيني تشکيل وئرديلر نين بؤيوک کونقره شھرينده ييغيشيب، آذربايجان ميلتي

نين پولاد تصميملري تعقيبينده سيز آذربايجان کيشيلري و مردانا آروالارينين سسلريني  و بو بؤيوک کونقره
سي و موختارييتين  نين مؤحکملنمه نين برپاسي و ميلتين اساسي لريله آزادليق و دموکراسي يرسينيز کي، اونلار تامام قووهائشيد

  اله آلينماسي اوغروندا قييام ائتميشلر 

  سى ايسته يير  آذربايجان مجليسي ميلى

اونون موجيبينجه دموکراتيک شرايطينده سيدير کي،  بو موقدس قييامين ھدفي ائله بير اوصولون تقوييتي و مؤحکملنمه
  . آذربايجان موختار و آزاد ياشاماغا حاقليدير

بو مقصودا چاتماق اوچون آذربايجان مجليسي ميلى آچماغي اوللينجي بير ايقدام حساب ائديب اونون تاخيرسيز اولاراق 
  . عملي اولماسيني طلب ائدير

يه گؤندرمکله برابر لازيم گؤرور کي، اؤز ميلى  جليسي شورايي ميلىآذربايجان ميلتي اؤز وکيللريني مرکزده کي ، م
بو بير . سى اولسون نين حيفظى وآزرزولارينين عملي اولونماسي اوچون اؤزونه مخصوص بير مجليسي ميلى موختاريتي

حاقيميزي آلماقدان  بيز بو موقدس و مشروع. نين تصويبيندن کئچميشدير سي نين بؤيوک کونقره حاقدير کي، آذربايجان ميلتي
  . ييک جه اؤترو وار قوووه ميزله فداکارليق ائده

نين تحريمي ايله قانون اساسيني آياقلاري آلتينا قويوب مشروطيت  نين اينتيخاباتي جي دؤوره 15جو مجليس،  14
" جي اصلي موجيبينجه  7 نين نين موتميمي اوندان اؤترو کي، قانون اساسي. قارشيسيندا بؤيوک بير خيانته ايقدام ائتميشدير

  . "  مشروطيتي اساسي جوزان و کوللن تعطيل اولونماز

اينتيخاب اولانلار ايکي ايل مودتينه اينتيخاب اولورلار و بو مودتين : " جي اصلي ده آشکار دئيير 5نين  قانون اساسي
غو گوندن باشلاناراق ايکي ايل مودتيندن اولي تامام ويلايت و ايالتلردن اينتيخاب اولموش وکيللرين تئھراندا حاضير اولدو

  . "  و جاماعات کئچميشده کي ياخشي وکيللري تازادان اينتيخاب ائتمکده موختارديرلار. سونرا تازا وکيللر سئچيلير

سى موجيبينجه اينتيخاباتين قورتارماسينا بئش آى قالميش تازا اينتيخاباتين موقديماتى  جو ماده 53اينتيخابات قانونون 
  .دير راھم ائديلملىف

و اوچ آي اينتيخاباتين قورتارماسينا قالميش تازا اينتيخابات باشلانماليدير و بو ترتيب ايله مشروطييت بير گون بئله 
نين  جي دؤوره 15نين بو اصلي موسلمي اوزره مجليسين خيانتکار اکثريتي طرفيندن  قانون اساسي. تعطيل اولماماليدير

نين مرکزي  نين ميلى مجليسي بونا گؤره آذربايجان ميلتي. نين کاميلن موخاليفيدير سي قانون اساسي ائديلمه نين تحريم اينتاخاباتي
  . نين اينتيخاباتيني ايجرا ائتمگه مرداناليقلا قييام ائديب موفق اولاجاقدير، بو فداکارليقدان دايانماياجاقدير و مجليس شورايي ميلى

نين پايدارليغينا نيسبت اؤز اييمان و  نين اوصولونا و دموکراسي مشروطيت اينقيلابيآذربايجانليلار بو واسيطه ايله 
لري ايله ديش سينديريجي  لريني گؤستريب تصميم توتموشلار کي، آزادليق و دموکراسي دوشمنلرينه اؤز پولاد ايراده عقييده

  . جاواب وئرسينلر

  

  ميلت اؤزو اينتيخابات فرمانيني صادير ائدير

بو ماده يه گؤره " . سي ميلتدن عيبارتدير  مملکتين قووه" جي اصلي موجيبينجه  26نين  اساسي موتميميقانون 
  . اينتيخابات فرمانيني صادير ائتمگه ميلتدن باشقا بير يوکسک و صالح مقام يوخدور

ي اولان قانون اساسيني س بونا گؤره ميلتيميز جيدي تصميم توتور کي، اؤز رشيد اوغوللارينين فداکارليقلارينين ثمره
  . حيفظ ائديب و بو قانونون اصلينده ميلته منظور اولان حوقوقلاري ديفاع ائده جکدير

  . نين فرمانينى صادير ائدير بو گون آذربايجان ميلتي رشادتله و اوجا سسله مجليسي ميلى اينتيخاباتي

  ير آزادليق قورباليق ايسته

  . آزادليق قوربان وئرمه دن اله گلمز

سيني قورماق و ميلى موختاريتيني، آنا ديليني، بيلخره بير حقييقي دموکراسي  آذربايجان ميلتي اؤز مجليسي ميلى
  . رئژيميني قورماق يولوندا بو قوربانليقلاري وئرمگه صميم قلبدن حاضيردير

. بيزه اعلان جنگ وئريراينديکي تئھرانين نالاييق و جينايتکار حؤکومتي بو يولدا اؤز سربازلاريني موجھز ائديب 
نين ايفتيخارلي و  دن اؤز موباريز و قھرامان سربازلاريميزي، ياني آذربايجان ميلتي ميزدير کي، واختي تلف ائتمه وظيفه

آذربايجان ميلتي اينانير کي، . غئيرتلي اوغوللاريني آزادليق آلماق و دموکراسي قورماق يولوندا موباريزه مئيدانينا گؤنده رک
لرينه  نين دوشمنلرينين دسييسه ي افسرلر، گوروھبانلار، سربازلار، ژاندارملار و پاسيبانلار آذربايجان ميلتيشرافتل

جکلر و ھئچواخت اؤز  يه آلدانماييب،زحمتکئش ميلتين پولو ايله آلينميش اسلحه دن قارداش قاني تؤکمگه ايستيفاده ائتمه
نين سعادتي و آزادليغي يولوندا موباريزه ائديرلر  آتالارينا کي، آذربايجان ميلتيآذربايجانلي باجيلاري، آنالاري، قارداشلاري و 

  . جکلر يه شمشير چکمه

بيز اينانيريق کي، بو موقدس نھضتين تعقيبينده سايير ايالت و ويلايتلر ده آزدليق بايراغيني قالديريب و سايير يئرلرين 
نين مورتجع و  دا اينتيخاباتين تحريمي سديني سينديريب، تئھران مجليسي آزادليقدان محروم قالميش و سيتم گؤرموش خالقلاري

نين ضيدينه مجليسي شورايي ميلى اينتيخاباتيني باشلاييب، بونونلا دا ويلايتي انجومنلرين قورولماغينا ايقدام  ناصالح اکثريتي
نين  کيمي آزدليق و دموکراسي يولوندا ايران ميلتي آذربايجان ميلتي ايفتيخار ائدير کي، يئنه ده مشروطيت اينقيلابي. جکلر ائده

  . سينه گؤتورور رھبرليگيني عؤھده

نين عوموم طبقاتي آديندان  سى ايفتيخارلي آذربايجان ميلتي آديندان و آذربايجان خالقي بونا گؤره آذربايجان ھئيات ميلى
سينديرماق و ميلتين موقدس آرزولاريني عملي ائتمک  سيني آذربايجان افرادينا دستور وئرير کي، آزادليق دوشمنلرينين جبھه

  . يه قدر ايرلي گئتسينلر اوچون آخيرينجي مرحله

  ! ياشاسين آذربايجان ميلتي

  ! سى ياشاسين آذربايجان مجليسي ميلى

  ! ياشاسين آذربايجان ميلى موختاريتي

  ! ياشاسين آذربايجانين آنا ديلي

  ! ياشاسين ايرانين ايستيقلاليتي

   10، دئسامبر 19، آذر 75شوماره " بايجان آذر" 

 

 

 

  نيلير مجليس ميليميزدن نه گؤزله

لرى  اولابيلسين کى، يوللارين باغلى اولدوغونا گؤره اردبيل، خالخال و استارا نوماينده. نيلير ده مجليس ميليميزين ايفتيتاحى گؤزله 21آذرين 
  .جکدير دا حاضير اولابيلهبونلا بئله اکثرييت واختين. سينلر گليب چيخا بيلمه

سينى ووجودا گتيرمک  لر دورور کى اونلارين ھاميسيندان اصلن اونون اساسى و داخيلى نيظامنامه مجليسين قاباغيند چوخلو اساسلى مساله
  .ايشلرينى دوزگون يولا قويماقدير

وردوقدان سونرا نوقصانلارى رفع ائتمک موشگول ولى ايشين بيناسينى ق. سيز اولدوغو اوچون نوقصان اولا بيلر بو ايش بيزده سابيقه
  .دئييلدير

مجليس گرک بو . سى دورور مجليسين قورولوشوندان سونرا ميلى موختارييتيميزى عملى ائتمک يعنى دؤولت ووجودا گتيرمک مساله
. سى شکلينده اولمالى ر کابينهقطعن ميلى حؤکومتيميز دؤولت ھئياتى يعنى وزيرل. نى چوخ جيدى و دقيق بير صورتده حل ائتسين مساله

  .دير مجليس ميليميز اؤزونون ان فعال، ان معلوماتلى، ان فداکار عوضولريندن اونو تشکيل ائتملى

بو برنامه خالقيميزين احتيياجلارى، آرزولارى و تکامول و ترقى پايا و . سينه، پروقرامينا آرتيق ديقت ائتمک لازيمدير دؤولتين برنامه
سى، دؤولتيميزين پروقرامينين اساسينى تشکيل ائتملى،  ميزين مرامنامه ميلى شوعارلاريميز، فيرقه. دير ينده تنظيم ائديلملىاساسلارى اوزر
  .سيله دؤولته تاپشيرماليدير  لرى انجام وئرمک برنامه واسيطه خالقا وئريلن وعده

اسا اؤز آرزو و آمالينى ايجرا ائده بيلمز و دايمن خطرده و تھديد يه ماليک اولم ھامى بيلير کى، ميلى بير حؤکومت، ميلى موسلح بير قووه
نينن  اونا گؤره مجليسيميز ميلى موسلح خالق قوشونى ووجودا گتيرمک اوچون دؤولته جيدى تاپشيريق وئرملى، خالق قووتى. آلتيندا قالار

  .دير سيله تامين ائتملى تشکيلينى قانون واسيطه

ملتيميزين موقدراتى و وطنيميزين . لردير يچيک گليرسه، حقيقت امرده چوخ بؤيوک و چوخ موھوم مسالهلر ظاھيرده نظره ک بو مساله
  .سينه باغليدير لرين دوزگون صورتده حل ائديلمه جگى بو مساله گله

  ورى مير جعفر پيشه

 11دئکابر   20آذر   76شوماره » آذربايجان«

 

 

  سينده آذربايجان مجليس ميلى

عيدھيى . ياريمدا رسمن تشکيل تاپدى 9ده سحر ساعات -21نين  سى چھارشنبه گونو آذر آيى جى جلسه -1سينين  ميلىآذربايجان مجليس 
الدؤوله رفيعى مجليسى آچيق اعلان ائديب دئديلر، بسم الله رحمن الرحيم، نظر به  ايبتيدا آغاى نظام.نفردن عيبارت ايدى 75حاصيرين 

بنده بو گون مامور . الحمدا Ϳ. ت در داخل ايران من بو گون مجليس ميلى آذربايجانى آچيق اعلان ائديرمتقضاى اھالى آذربايجان با موختاري
گرليک سيمتينه  ايجازه ايستيرم آغاى ولايى ايله بيات ماکويى مووقتى مونشى. سينى آچيق اعلان ائدم آذربايجان مجليس ميلى> اولدوم کى

  .ناھادى اکثريتله قبول اولدونين پيش آقاى رفيعى. منسوب اولسونلار

يى مووقتى  سينى تصويب ائتمک اوچون بير ھئيات رييسه آغايى قيامى پيشناھاد ائتديلر کى، على الاوصول مجليسين داخيلى نيظامنامه
  .ورينى، دوکتور مھتاشى، الھامينى مووقتى ھئيات رييسه اوچون پيشناھاد ائديرم بونا گؤره ده من اغايى پيشه. لازيمدير

  .يى مووقتى اؤز يئرلرينده حاضير اولدولار نين پيشناھادى اکثريتله قبول اولب ھئيات رييسه آغايى قيامى

نى اوخودوقدان  من پيشناھاد ائديرم کى، نيظامنامه. سينى آغايى ولايى اوخوسونلار اگر ايجازه وئرسيز مجليسين نيظامنامه -ورى آغايى پيشه
  .ينسينلرينه راى آل تک ماده - سونرا تک

  .جکده اونو نظرده توتسونلار يه وئرسين کى، گله سينده ھر کسين پيشناھادى اولسا يازيب ھئيات رييسه نيظامنامه باره

  .آغالاردان بير خاھيشيم واردير، مجليس ميلى ميتينق دئييلدير، ال وورماق و ايبراز احساسات ائتمک مجليسه ياراماز

سينى  يک ايشيميزى قاباقدان آپاراق گرک مجليسين داخيلى نيظامنامه اگر بيز ايسته. موناسيب دئييلديربو قيسم ايبراز احساساتمجليس اوچون 
  .کاميلن موراعات ائدک

  .نى اوخوماغا باشلاديلار آغايى ولايى نيظامنامه

سينده آشاغيدا  لر باره بعضى ماده .نين اطرافينددا گئنيش صورتده توضيحات وئرديلر ورى ھر ماده نيظامنامه اوخوندوقدان سونرا آغايى پيشه
  :لر طرفيندن تذکورات وئريليب قئيد اولونان شکيلده نوماينده

  جک يا آيرى ايشه ماموردور؟ سى نه جور اولماليدير؟ آيا وزير ھامان رييسلرين ايشين گؤره وزير و رييس قضيه: آغايى ھاشيم نيا

لرده رييس  فقط آذربايجانين طراف شھرلرينده و آشاغى ايداره. رياست اولماياجاق خئير ويزارت تشکيل تاپديقدان سونرا: ورى آغايى پيشه
  .جکدير گيليک ائده  بؤيوک ايشلره وزير رسيده. اولاجاقدير

  ؟ييک لى عرض ائديرم ويزارت خاريجى اگر تئھراندا بير ماعاھيده يا قرارداد باغلايا کى، بيزيم ضرريميزه اولاندا نه ائتمه - آغايى معيرى،

ھنوز تئھران معلوم دئييل بيزيم .ده چوخ دقيق اولاق نين دئديگيندن بئله آنلاشيلير کى، بيز گرک بو باره آغايى معيرى: ورى آغايى پيشه
  .يديرسه اوندا بيزيمله تئھرانين موناسيباتى بو مجليسين اؤز امرينه باغل ده عاقيلانه رفتار ائتمه اگراو بو باره. موختاريتيميزه نه جور باخير

زيرا دؤولت بو گونه قدر آذربايجانى ھر حئيثدن خرابه قويوب اونا بير . آذربايجاندا ويزارت خاريجه ده اولماليدير: بابگين قوروقچيان
بونا گؤره بيزيم گرک خاريجى ويزارتيميز ده اولسون تا اونون موجيبينجه خاريجى دؤولتلرله داخيل . ييبدى ماشين کارخانا تھييه ائتمه

  .اکيره اولوب کارخانا و ساير صنعتى شئيلر واريد ائدکموذ

لريله                                 ويزارت خاريجه اؤلکه. نين چوخ فرقى واردير آغايى الھامى، آغايى باگين گرک توجه ائتسينلر کى، ايقتيصاديات ايله سياست خاريجى
بونا گؤره بيزيم خاريجى سياستيميزى ايران دؤولتى اؤزو ايداره . اوچون سياسى موناسيبات ساخلاماق اوچوندور نه تيجارت ائتمک

  .ايقتيصادياتيميزى البته اؤزوموز ايداره ائده بيلريک. جکدير ائده

  .جى ماده اوخوندو -11

  .م يوخدور وئرمگه عقيده 25من يوزده : آغايى شاھين دئدى

 25آذربايجانين يوزده . منديک نين ايستيقلاليتينه مووافيق و علاقه ورينين دئديگى کيمى ايران دؤولتى بيز آغايى پيشه: آتش خان بيات ماکو
زيرا علاوه از مصارف داخيلى خاريجده ديپلوماتى ايداره ائتمگه چوخ بودجه لازيمدير و گئنه ده بيزيم . رک عايداتينى گرک تئھرانا گؤنده

  .جکدير لريميزه اورادا حوقوق وئريله ئھرانداکى نومايندهت

نين مومکوندور چوخ نواقيصى  بو نيظامنامه: ورى دئديلر سى اکثريتله تصويب اولدوقدان سونرا آغايى پيشه مجليسين داخيلى نيظامنامه
نى ايصلاح  ين تا اونو اوخويوب نيظامنامهيه وئرس بونا گؤره ده ھر کسين پيشناھادى يا ايرادى وارسا يازسين ھئيات رييسه. اولسون
  .جک تا دوباره تصويب اولسون البته نيظامنامه سونرا بير ده مجليسه گتيريله. ائتسينلر

  .لره وئرسينلر ده يازيب نوماينده عرضيم يوخدور فقط بودور کى، اونو بير نئچه نوسخه: آغايى معيرى

  .جکدير سخه ھر وکيله وئريلهدن بير نو البته بو نيظامنامه: ورى آغايى پيشه

منيم . لر بو مقاما ناميزد ائتسينلر آغايان ھر کسى صلاح گؤرسه. ييک لى ايندى بيز نيظامنامه موجيبينجه دايمى ھئيات رييسه سئچمه
  .رينده آزاد ديرلارل آغالار يئنه ده اؤز عقيده. مجه آغايى شبوسترى کى، عزيز و فعال دوستوموزدور، بو مقاما ناميزدليگه لايقدير عقيده

  .سينين دايمى رياستينه اينتيخاب اولدولار مخفى راى ايله آذربايجان مجليس ميلى 69آغايى شبوسترى 

  .، موعاوينت رياست مجليسه اينتيخاب اولدولار)راى ايله 63(، جودت )راى ايله 70(، پادگان )راى ايله 68(سونرا آغايى رفيعى 

  .ليگه اينتيخاب اولدولار ، مخفى راى ايله مونشى)راى 54(ميررحيم ولايى ، و )راى 59(آغايى محمد عظيما 

يى مجليسه  ، مخفى ايله عوضويت ھئيات رييسه)راى 57(، اصغر ديبائيان )راى 55(، مرادعلى تيمورى )راى 56(آغايان ديلمقانى 
  .اينتيخاب اولدولار

آغايى . ميز قورتاردى ايندى بيزيم وظيفه. اينتيخاب اولماغينى تبريک ائديرممن آغايى شبوسترينين رياست دايمى مجلسه : ورى  آغايى پيشه
  .لرينى انجام وئرسينلر شبوسترى بويورسونلار اؤز وظيفه

  :آغايى شبوسترى مجليسين رياست ميزينين آرخاسيندا قرار توتوب دئديلر

مين نفردن  150سيسان آذربايجاندا ايشتيراک ائتميشديلر کى، مجليس مو  نفر نوماينده 700آباندا  29سينه معلومدور کى،  آغايانين بعضى
نفرليک بير ھئيات  39مجليس موسيسان اؤز آراسيندان . موتجاويز اذربايجانلى اونلارى اؤزونون طرفيندن نوماينده اينتيخاب ائتميشدير

  .سى آدلانيردى ائتديلر کى، آذربايجان ھئيات ميلىنفرليک بير ھئيات رييسه اؤز آرالاريندان اينتيخاب  9بو ھئيات ده . اينتيخاب ائتدى

گون ظرفينده بوتون  21بو ھئيات ده . ھئيات ميلى آذربايجانا تاپشيريلميشدى کى، آذربايجانين اينتيخاباتينين وسايلينى فراھم ائتسين
بو . سى رسمن ايفتيتاح تاپيبدير ن مجليس ميلىبو گون چوخ ايفتيخار ائديرم کى، آذربايجا. آذربايجاندا اينتيخاباتى باشلاييب خاتيمه وئردى

جکده ايداره ائتمک اوچون بير دؤولت  بونا گؤره ده آذربايجانى گله. سى آخيره چاتير سيله ھئيات ميلى آذربايجانين وظيفه مجليسين ايفتيتاح
زبين صدرينى دؤولت تشکيل وئرمگه دعوت دموکراسى اوصولوندا قئيد اولدوغو کيمى بيز ده مجليسده اکثريته ماليک اولان حي. لازيمدير
سينين مؤحترم صدرى کى، بيزيم ان فعال، جيدى، صميمى دوستلاريميزداندير و  ورينى کى دموکرات فيرقه آغايى پيشه. ائديريک

ش اولونور بؤحرانا خاھي. آذربايجانين آزادليغى اوغروندا بؤيوک فداکارليقلار ائديبدير، آذربايجان دؤولتينى تشکيل وئرمگه دعوت ائديرم
  .سينى تعجيلى صورتده تشکيل وئريب گون اورتادان سونرا مجليسه موعريفليک ائتسينلر تئزليکله خاتيمه وئرمکدن اؤترو اؤز کابينه

  .موکول اولدو 3ياريمدا قورتاريب ايکينجى جلسه ساعات  11مجليس ساعات 

  )12، دکابر 22، آذر 78، شوماره »آذربايجان«(

 

 

  ىبيکرت نين ىتلوؤدميلى  آذربايجان

ورينى آذربايجان ميلى  نين رييسى آقاى پيشه سى سينده آذربايجان دموکرات فيرقه نين دونن گون اورتادان قاباقکى جلسه سى آذربايجان مجليس ميلى
  .دؤولتينى تشکيل وئرمگه نامزد و مامور ائتدى

  

  :يه موعريفليک ائتديلر ا قئيد اولونان ترتيب اوزره مجليس ميلىسين آشاغيد ده اؤز کابينه ورى گون اورتادان سونراکى جلسه آقاى پيشه

  

  ورى آقاى سيد جعفر پيشه  باش وزير -١

  آقًاى دکتور سلام اله جاويد  داخيله وزيرى -٢

  آقاى جعفر کاويان  خلق قوشونلارى وزيرى -٣

  آقاى دوکتور مھتاش  فلاحت وزيرى -۴

  آقاى محمد بيريا  ماعاريف وزيرى -۵

  آقاى دوکتور اورنگى  رىصحيه وزي -۶

  آقاى غلامرضا الھامى  ماليه وزيرى -٧

  آقاى يوسف عظيما  عدليه وزيرى -٨

  آقاى کبيرى  يول و پوست و تلقراف و تلفون وزيرى -٩

  آقاى رضا رسولى  تيجارت و ايقتيصاد وزيرى -١٠

  .جکدير باش وزيرليک نظارت ائدهايش و زحمت وزيرى تعيين اولونانا کيمى او ويزارتخانايا مربوط اولان ايشلره  - ١١

تميز رياستينه و  -کابينه موعريفليک اولدوقدان سونرا ايتيفاق آرا ايله تصويب  اولوب، سونرا مجليس طرفيندن آقاى زين العابدين قيامى ديوان
  .آقاى فريدون ابراھيمى آذربايجان مودعى العوموملوغونا اينتيخاب اولدولار

  

آشاغيدا قئيد ) سينى برنامه(نين پروقرامينى  سينى گئنيش صورتده تشريح ائديب و آذربايجان ميلى حؤکومتى نين برنامه ىورى اؤز دؤولت آقاى پيشه
  .اولان تفصيل اوزره قيرائت ائتديلر

  )12، دکابر 22، آذر 78، شوماره »آذربايجان«(

  

 

 

 ىمارقورپملی حکومتينين  آذربايجان

وجودا گه تيرمک و بو واسطه ايله آذربايجان خالقينين  تاريتينی عملاً ملی کابينه سی، آذربايجان خالقينين ايللر بويو آرزو ائتدييی ملی مخ آذربايجان
  .سی قرار وئرير اونو مترقی و تکامله سوق ائتمک اوچون آشاغيداکی وظايفی اوزونون ياخين ھدفی و برنامه ملی احتياجلارينی رفع ائديب،

مقامات ايله مذاکره يه  صلاحيتدار روب،ؤئتمک اوچون جدی تدبيرلر گدونيايا تانيتماق، اونون داوام و بقاسينی تامين ا ملی مختاريتيميزی -1
چيخابيـلن  ائتمه دن ملی دولتيميزی دموکـراتيک اساسلار اوزره قـورماق و بو يولـدا قاباغا گيريشمک، ايرانين استقلال و تماميتينی خلل دار

  .مشکـلاتی رفع ائتمـک

ولايت انجمنلرينين انتخاباتينا  ب، اونو خالقا ياخينلاشديرماق مقصدی ايله چوخ تئز بير صورتدهاساسلار اوزره قورو ملی مختاريتيميزی محکم -2
  .اختيارينا قويماق باشلاماق و يئرلی اداره لرين نظارتينی اونلارين

نلارين ايشلرينی دوزگون و او آبادليغی اوچون بلاتاخير شھر انجمنلرينی، دموکراتيک اساسلار اوزره انتخاب ائديب، شھرلريميزين عمران و -3
  .صحيح بير صورتده جريانا سالماق

ظالمانه حرکتلر و خالقی تحقير  آداملاردان، فرماندار و بخشدارلار انتخاب ائديب، اونلارين واسطه سی ايله کئچميش يئرلرده معتمد آزاديخواه -4
  .ئتمکو آسايشی تامين ا ائديجی عمللرين قاباغينی آليب، بوتون اولکه ده امنيت

پرست اشخاصا تاپشيرماق و  ميھن و خالقی ازيب فلاکته سوق ائدن اشخاصين اليندن چيخاريب، آزاديخواه و  لرينی خائن ژاندارم و پليس اداره -5
  .بير حالا سالماق اونلارين ايشلرينی خالقين آرزو و احتياجاتينا متناسب

صورتده ملی بودجه لايحه  سونرا، چوخ تئز بير نين دخل و خرجينی تفتيش ائتديکدننظردن کئچيرمک و ماليه اداره سي ماليات قانونلارينی -6
  .قرارلاشديرماق و مخارج اساسينی مملکتين ترقی و تکاملی اوزرينده عموميتله مالی سياستين گه لير. سينی ملی مجلسه تقديم ائتمک

شھرلرده وجوده گلن فدايی  و ه له جه ينی تامين ائتمک اوچون کندلردهمجلسيميزی و ملی دولتيميزی قورماق و اونون گ مختاريتيميزی، ملی -7
قوشونو وجودا گه تيرمک و بو قوشونون تسليحات و تنظيماتينی معاصر حالا سالماق  دسته لرينی بير مرکز اطرافيندا تمرکز وئرمک، ملی خالق

  .رمکؤايله جدی تدبيرلر گ مقصدی

مدرسه لرده رسمی  بوتون ز ملی ديليميزیؤبيرنجيسی ا. يوک مسئله دورورؤزين قاباغيندا ايکی بدولتيمي  سينده فرھنگ و معارف ساحه -8
. سوادسيزليغا قارشی مبارزه آپارماق، مجانی و اجباری تحصيلی عملی يولونا قويماق اولاراق قبول و اجرا ائتمک، ايکينجيسی ايسه عموميتله

اساسينی قورماغا ) دانشگاه(دارالفنونوموزون  لی تحصيل مسئله سينه اھميت وئريب، ملیبونلارين ھاميسيندان چوخ، ملی حکومتيميزين عا
  .چاليشماليدير

. کارخانالاری دوزگون يولونا قوياجاق سينده ملی حکومتيميز بيرينجی نوبه ده ملی صنايع ميزه اھميت وئريب، موجود تجارت و اقتصاد ساحه -9
آذربايجانين تجارت  تجارت ساحه سينده دولتيميز. مملکتين صنايعينه اولان احتياجاتينی تامين ائده جکدير اقلا،ايکينجی نوبه ده يئنی کارخانالار آچم

  .آراياجاقدير مرکزی اولا بيلمه سی اوچون تدبيرلر گوره جک و يوللار

حکومتيميزين اساسی  سالينماسی صر حالااحداثی، پست و تلگراف و تلفن کيمی ارتباط وسايطينين گئنيشلنديريب، معا يوللارين تعمير و -\10
  .وظيفه لريندن دير

لايحه سی تنظيم ائديب، بو يول  آراسيندا توليد اولان اختلافاتی رفع ائتمک اوچون متقابل رضايت شرطی ايله، جدی قانون کندلی ايله اربابلار -11
  .مک ايله کندلی و ارباب مسئله سينی حل و تصويب ائله

لر آراسيندا تقسيم  فوريتله زارع گونه آرتماقدا اولان ايشسيزليغين قارشيسينی آلماق اوچون خالصه تورپاقلارينی -گوندن  ردهکندلرده و شھرل -12
اختيارينا  دا يئرلرينی ضبط ائديب کندليلرين ملی مختاريتيميز عليه نه تبليغات آپارانلارين ھمچنين آذربايجانی ترک ائديب اونون خارجينده. ائتمک
خالقيميزين اکثريتينی تشکيل ائدن کندليلر اولدوغو اوچون گه له جکده بانک  بوندان علاوه. اق ايله يئرسيز کندليلر آياقلانديريلماليديرقويم

ل و ز ميؤمسئله سينی حل ائتسين و اربابلار ا ائله بير صورتده قووتلنديرمک لازمدير کی، ايلييه بيلسين کندلييه اعتبار وئرمکله يئر کشاورزينی
  .قيمته ساتا بيلسينلر رغبتلری ايله يئرلری کندليلره عادلانه

تجارتين آرتماسی  فلاحت و ائتمک اوچون جدی تدبيرلر گورمک، ال صنايعی، يول ايشلری، کارخانالار تاسيسی، ايشسيزليکله جدی مبارزه -13
  .رورؤگ وسيله لريندن جدی صورتده استفاده ائتمه يی لازم

تقديم ائتمه لی و عين زاماندا  معيشتينی دوزگون يولا قويماق اوچون ايش و زحمت قانونو لايحه سينی تھيه ائديب مجلسه شينکارگر و زحمتک -14
  .تدبيرلر گورمه ليدير ايشچيلرين بيمه ائديلمه سينی اجباری ائتمک اوچون

کندلرده و آشاغی طبقه يه حکيم  ينين آلينماسی و مخصوصاائديب بيرينجی نوبه ده عمومی و مسری خسته ليکلرين قاباغ صحييه ايشينه توجه -15
  .ليدير و داوا يئتيرملکه خالقين بھداشتينی تامين ائتمه

مناسب بير صورتده اصلاح  بو آنا قدر وضع اولونموش قانونلاری، آذربايجان خالقينين حياتينا و ملی مختاريتينه ملی شورا مجلسی طرفيندن -16
  .ائتمک لر پيشنھاد ائديب ته زه مفيد لايحه

الق ـمملکتين و خ ائديب، آذربايجان ملی حکومتی، مملکتين بوتون ساحه لری اوچون خصوصی مالکيتی قبول خصوصی مالکيت حاقيندا -17
  .ک ائده جکديرــمؤا کـخصوصی اقدامات ورـاه حالينا سبب اولان ھر جـه و خالقين رفـاقتصادياتينين ترقی سين

  .جکدير اولکه ده ياشايان عموم اھالينين وجدان و عقيده آزادليغينا احترام ائده کومتی،آذربايجان ملی ح -18

باشقالارينی حقوق و قانون  آذربايجانليلارلا بيرليکده آذربايجاندا ياشايان بوتون ھموطنلری خصوصی ايله کوردلر و آذربايجان ملی حکومتی، -19
  .مقابلينده مساوی حساب ائدير

گلمه ين، آذربايجان خالقينين  مرکزی ايران حاکميتينی تانيماقلا برابر بو حکومتين آذربايجانين مختاريتينه مخالف ن ملی حکومتی،اــآذربايج -20
  .ردي حياتا کئچيره جک یقرارلاريندا قيد اولونان ملی حقوق طلبلرينه ضد اولمايان تدبيرلر موسئسان مجلسی و آذربايجان مجلسينين مراجعتنامه و

   .ايله تصويب اولدو برنامه سی اتفاق آراء اطرافيندا مفصل صورتده بحث ائديکدن سونرا رای آلينيب، آذربايجان ملی حکومتينين مه نينبرنا

  )12، دکابر 22، آذر 78، شوماره »آذربايجان«(

  

 

 

  سی نين اعلاميه یتلوؤدآذربايجان ميلی 

تينی حيفظ ائتمکله برابر ايشه شوروع ائتديگينی نين اينتيخاب ائتديگی آذربايجان ملی دؤولتی ايرانين ايستيقلال و تمامي سی آذربايجان مجليس ميلی
  .بو واسيطه ايله بوتون خلقه اعلام ائدير

لری تازا  بو اعلاميه مونتشير اولان گوندن اعتيبارن مالکيت خوصوصی محفوظ اولماق شرطيله بوتون آذربايجاندا اولان دؤولت ايداره
و تازا . لری تاپشيريلير لرينی دوزگونلوک و صداقت ايله انجام وئرمه رلارينا اؤز وظيفهحؤکومتين تحت ايختيارينا گئچديگيندن عوموم دؤولت مامو

مکدن ايمتيناع  ايشله. جک دؤولتين امرلرينه ايطاعت ائديب اونون دستوری ايله رفتار ائدن کارمندلر اوچون موناسيب ايش شراييطی ويجودا گتيريله
  .جکلر ريله ی يئره گؤندهديکلر ائدنلر ايسه کمال احتيرام ايله ايسته

آذربايجان ميلی حؤکومتی خلقين سعادت و خوشبختليگيندن اؤترو قورولدوغو اوچون عوموم خلقی فعاليته، دوزلوگه، آساييش و امنيتی حيفظ 
  .بيريله قارداشواری ياشاماغا دعوت ائدير -ائتمگه بير



www.achiq.info  
 

21 

لريندن سو  ينلر ھمچينين دؤولت مالينا خيانت الی اوزاديب دؤولت ايداره اووز ائلهامنيتی ايخلال ائدن و خلقين مال و جان، ناموس و حياتينا تج
سينده کوتاھليق ائتمک کيمی خاينانه تشبوثلر بوروزا وئرنلر ايسه خلقين  لرينده خرابکارليق، موساميحه و اؤز وظيفه ايستيفاده ائدنلر و يا دؤولت ايداره

  .جکلر سيله موجازات ائديله نيندا نيفرت و اينزيجار قازانماقدان علاوه قانونی محکمه واسيطهدوشمنی حساب اولونوب و ميلت و دؤولت يا

  .نير، دؤولت ايسه اونون شراييطينی ويجودا گتيرمگه چاليشاجاقدير جگی يولوندا جيديت گؤزله يه و آذربايجانين گله ھاميدان خلقه و اؤلکه

لرينه ايطيلاع وئرير کی،  آذربايجاندا ماموريتلری اولان خاريجی دؤولتلرين ديپلوماسی نوماينده آذربايجان ميلی وزيرلر ھئياتی عئين زماندا
ھمچينين دموکراتيک دؤولتلرين . الميلل قانونلار شراييطينده اولان حق و ايختيارلاری کمال ديقت و احتيرام اولوناجاقدير السابيق اونلارين بين کمافی
  .جکدير ی حيفظ ائتمک يولوندا ميلی دؤولت ھئچ بير فداکارليقدان خوددارليق ائتمييهنين آساييش و امنيتين اتباعی

وگوندن اعتيبارن دؤولته موتعليق اولان منقول و غئير منقول اموال و ھمچينين نقد و جينس و اعتيبار ميلی، دؤولت ايختيارينا گئچديکدن ب
چميشده وئرديکلری تعھود و قبول ائتديکلری مسوليت اوزره اونلاری حيفظ و حراست اونلارين ساخلاماغينا مووظف اولان دؤولت مامورلاری گئ

  .بو اموالی حئيف و مئيل ائدنلر آغير جزالار ايله موجازات گؤرجکلر. ائتمگه مجبوردورلار

ی صورتده خلقيميزين آرزو و سيله داخيلی ميلی دؤولتيميز ويجودا گليب رسم آرتيق آذربايجان ميلی حؤکومتی تحقوق تاپميش، خلقين ايراده
سيله موساعيدت گؤستريب اونون فعاليتی اوچون موناسيب شرايط ويجودا  خلق ايسه اؤز ميلی حؤکومتينه وار قووه. آمالينی ايجرا ائتمگه باشلاميشدير

  .ليدير گتيرمه

. گؤره خلق اوچون نيگاران اولماغا ھئچ بير دليل يوخدور اونا. سيله امنيتی حيفظ ائتمگه چاليشير يوخاريدا قئيد ائديلديگی کيمی دؤولت وار قووه
لرى تعطيل ائديب وحشت و ايظطيراب ياراتماغين  بازارى باغلاماق، مدرسه.ديگی کيمی ياشاماليدير ھر کس اؤز ايشينه مشغول اولمالی، اؤز ايسته

  .جکدير يه لره يول وئريلمه اونا گؤره خلقى ناراحات ائدن حاديثه .سينى خلقين احتياجاتى اوزرينده قورموشدور معناسى يوخدور، حؤکومت اؤز برنامه

لر طرفيندن موحاکيمه و  ماجراجولار، آساييشى ايختيلال ائدنلر عالى محکمه. جک لره ايسه چوخ تئز بير زاماندا خاتيمه وئريله تصادوفى حاديثه
  .شديد بير صورتده موجازات اولوناجاقلار

لر، وسيع ايختيارات  سينى تازا قووه ميلى حؤکومت نظميه ايداره. جک، ھئچ کسين حوقوقونا تعروض اولماياجاقدير  يه مهھئچ بير پيس ايتيفاق دوش
لى،  لريميز ھمان سابيق پروقراملارينى تعقيب ائتمه مخصوصن مدرسه. جکدير يه ھرج و مرج و ناامنليگه آرتيق مئيدان وئريلمه. ايله گوجلنديرميشدير

  .لريله ايمتاحانلارا حاضيرلاشماليديرلار وار قووه موحصيللريميز

جک و دؤولت مامورلارى فداييلرين غئرمسول اشخاصين  کندلرده و شھريستانلاردا ايسه جيدى صورتده ايشه باشلانيب عادى حال ويجودا گله
ام آلتينا آلينيب موعين مرکزه تابع اولاجاق و بو واسيطه ايله ھر لرى اينتيظ فدايى دسته. لرينى انجام وئرمگه قادير اولاجاقلار دخالتى اولمادان اؤز وظيفه

  .نين قاباغى آليناجاقدير بير سو حاديثه احتيمالى

. نى صداقت و ايمان ايله انجام وئرين جگى و سعادتينى تامين ائتمک اوچون قبول ائتديگينيز وظيفه گئدين چاليشين آسوده اولون، ميلتيميزين گله
  .وطنلردن بونو طلب ائدردؤولت عوموم ھم

  ىرو هشيپ رفعج ريم  – ىريزو شاب نين ىتموکؤح ىليم ناجيابرذآ

  )14، دئکابر 23ذر ، آ79شوماره " آذربايجان("

 

 

  نين داخيلى نظامنامه سى سى آذربايجان مجليسى ميلى

  . وخو تبريزده اولدوغو واخت ايفتيتاح اولونورلرين ياريسيندان چ سى نومينده آذربايجان مجليس ميلى -1

لرين  نين رياستي و ايکي نفر ان جاوان نوماينده لردن ان چوخ ياشليسي سي نوماتنده نين بيرينجي جلسه مجليسي ميلى -2
  . کاتيبليگي ايله آچيلير

  . کاتيب اينتيخاب اولونورمجليس ايفتيتاح ائديلديکدن سونرا علني راى ايله مووقتي صورتده بير رييس و ايکي  -3

لري و اينتيخابات جرياني حاقيندا گوزاريش وئرمک اوچون  لرين اعتيبارنامه بو مووقتي ھئيات فوورن نوماينده -4
  . سي وئرير ھئيات نظارته دانيشماق ايجازه

بارت بير دايمي نفردن عي 9لر نظردن کئچيريلديکدن سونرا مخفي راى ايله آشاغيداکي قرار اوزره  اعتيبارنامه -5
  .  ھئيات اينتيخاب اولونور

  . بير نفر رييس، اوچ موعاين، ايکي کاتيب، اوچ عوضودن عيبارت اولور: ھئياتي رييسه

  

  لري نين وظيفه ھئيات رييسه

  . لريني ايداره ائتمک مجليسين جلسه -1

لريني آزماييش  وئريلن قانون لاييحهدار اولوب دؤولت طرفيندن  مجليس تعطيل واختيندا، اونون وظيفه لريني عؤھده -2
  . اوچون قبول ائديب عومومى ايجاليسين تصويبينه يئتيرمک

سيني  ھئياتي رياستي مجليس، ميلتين مالي و ايداري ايشلريني مونتظم صورتده ايداره ائديب اونون ايلليک بودجه -3
  . تنظيم و اونون گليروه چيخاريني موعين ائدير

يس، داخيلي و ايداري ايشلريني دولانديرماقدان اؤترو ساده بير ايداره و حسابدارليق تشکيل ھئياتي رياستي مجل -4
  . سينده ساخلايير ائدير و اونون ايشلريني موستقييمن اؤز تحتي ايداره

سيني ووجودا  نين ايداره ايشلرينه نظارت ائتمک اوچون مجليسين بازرسليک ايداره ھئياتي رياستي مجليسي ميلى -5
  . يريرگت

لري و روزنامه  خاريجي ديپلوماسي نوماينده  مجليسين آچيق ايجلاسلاريندا قوناق صيفتي ايله حاضير اولماق اوچون -6
لئيکن . سيله ايجازه وئريلير لر واسيطه لرينين ضمانتي ايله قوناقلارا مخصوص دعوتنامه موخبيرلري، ھمچنين مجليس نوماينده

  . راک ائتمگه و ايظھار عقيده و احساسات ائلمگه حاقلاري يوخدوربو شخصلرين موذاکيراتدا ايشتي

دن خاريج دانيشماق اوچون، مجليسين خوصوصى  نؤوبه. سي اولمادان دانيشماق اولماز مجليسده رييسين ايجازه -7
  . قرارينا احتيياج واردير

   .دير دستوردان اول دانيشماقدان اؤترو ده مجليس خوصوصى قرار قبول ائتملى -8

سيله اعلان  سيله قئيد و رييس واسيطه بو نؤوبه مونشيلردن بيري واسيطه. لر نؤوبت ايله دانيشمالي نوماينده -9
  . اولونماليدير

  

  موتفرريقه ماده لر

  علني و مخفي : دور لري ايکي نؤوع مجليسين جلسه -1

  . لار شيرکت ائده بيلرلرده ديپلوماسي نوماينده لر، روزنامه موخبيرلري و تاماشاچي علني جلسه -2

يه ايجازه  لر و وزيرلر و اونلارين موعاووينلريندن باشقا کيمسه مخفي جلسه لرده شيرکت ائتمک اوچون، نوماينده -3
  . وئريلمير

مجليسين دانيشيقلاريندا نوماينده لر و ھئياتي دؤولت عوضولريندن و وزيرلرين موعاوينلريندن باشقالاري شيرکت  -4
  . ائده بيلمزلر

حتا . لر، رييس اونلاري ايجلاسدان ايخراج ائدر قوناقلار و روزنامه موخبيرلريندن اينتيظامي پوزماق ايستسه -5
  . سيله موجازات اولونار اگر اونون عملي شديد اولورسا صالح محکمه واسيطه. اونون مووقتن ساخلانديرا بيلر

بير  لرين اون لريندن اولدوغو حالدا، نوماينده نين وظيفه هلرينين واختيني تعيين ائتمک ھئيات رييس مجليس جلسه -6
  . نفرينين کتبي تقاضاسيله ده ايجلاس چاغريلا بيلر

  . مجليس بيناسينا سيلاح ايله داخيل اولماق اولماز -7

بيرينجي مالييه کوميسيونو، ايکينجي خالق . مجليس ميلى عوضولريندن ايکي اساسي کوميسيون تشکيل اولونور -8
  . شونلاري ايشلري کوميسيونوقو

  . اولعومومى کول و رييسي تميز تعيين ائتمک، مجليس وظييفه لريندندير مودعى -9

  

  دؤولت تشکيلي حاقيندا

  . سيله تعيين و تصويب اولونور آذربايجان ميلى موختار دؤولتي، مجليس واسيطه -1

نين دعوتي ايله ھئيات دؤولتي اينتيخاب  مجليس رييسي )ليدئري(نين رھبري  ده اکثريت قازانان فيرقه مجليسي ميلى -2
  . يه تقديم ائدير ائديب تصويب اوچون مجليسي ميلى

  . دن تامامييله آيري اولماليدير دؤولت، ياني قووايي موجرييه، مجليس ياني قووايي موقننينه -3

  : آذربايجان ميلى دؤولتي ويزارتخانالاري عيبارتدير -4

  باش وزير ) 1   

  داخيله وزيري ) 2   

  ماليييه وزيري ) 3   

  خالق قوشونلاري وزيري ) 4   

  عدلييه وزيري ) 5   

  فلاحت وزيري ) 6   

  صحييه وزيري ) 7   

  تئلقراف و تئلئفون وزيري  -يول، پوست) 8   

  تيجارت و ايقتيصاد وزيري ) 9   

  ايش و زحمت وزيري ) 10   

  ماعاريف وزيري ) 11   

  . لريندندير نين وظيفه لئيکن اونون تصويبي مجليسي ميلى. وزير تعيين ائديرمسئول وزيرلري باش  -5 

ھئياتي دؤولت موشترک بير صورتده مجليس ميلى قاباغيندا مسئول اولدوغو کيمي وزيرلرين تک تکي ده شخصن  -6 
  . مسئولدورلار

حالدا وزيرلر جاواب وئرمگه  مجليس ھئيات دؤولتدن و تک تک وزيرلردن سوال و ايستييضاح ائده بيلر و بو -7 
  . مجبوردورلار

لردن بيري رد اولونورسا وزير اونو ايصلاح ائديب تازادان مجليسه تقديم  اگر دؤولتين تقديم ائتديگي لاييحه -8 
  . بيلر ائده

س مجلي. يه تقديم ائدر رييسي دؤولت وزيرلري موعريفليک ائتديکدن سونرا دؤولتين پروقراميني مجليسي ميلى -9 
  . سينده موختاردير اونون ايصلاح يا رد ائديلمه

يه تقديم ائتملي و مجليس ايسفندين اولينه  سيني مجليسي ميلى نين بودجه نين اولينه قدر دؤولت اؤلکه ھر ايل دئي آيي -10 
  . دير دک اونو تصويب ائتملى

بئشيني آذربايجانين اؤز داخيلي  نين يوزده يئتميش دير آذربايجان دؤولت عاييداتي مجليسي ميلى مووظف -11 
  . مصاريفينه تخصيص ائديب يوزده ايگيرمي بئشيني دؤولتي مرکزي مصاريفيندن اؤترو تئھرانا گؤندرمگه ايجازه وئرسين

آذربايجانين دخلي و خرجي آذربايجاندا تمرکوز تاپمالي، فقط مرکزي دؤولته تخصيص اولونان قيسمتلر ايسه  -12 
  . دير تئرانا گؤندريلملى

   14 رباکد، 23، آذر 79شوماره " آذربايجان " 

  

  

  

  رماندھى آراسينداکىف آذربايجانين داخيلى دؤولت رييسى ايله تبريز پادگانى
  قراردادين متنى 

يفظ چون آذربايجان داخيلى دؤولتى آذربايجان ميلى مجليسى طرفيندن آذربايجاندا امنيتى حيفظ ائتمگه مامور اولموشدور، آراميشى ح
مک اوچون اوچونجو لشگر فرماندھى ايله  دفعات ايله  مک و قارداش قانى تؤکمه ى نظريندن ھئچگونه سوتفاھوم تؤوليد ائتمه ائتمک نوقطه

  .لر اولموشدو موذاکيرات و موشاويره

ت سککيز ياريم گون ده پنجشنبه گونو ساعا - ١٣٢۴ى  آذرماه سنه - ٢٢بير نئچه گون تبادول افکاردان سونرا ا بيلاخره تاريخ 
نى يئره قويماق اوچون مووافيقت و تبريز پادگانى ايله ھمکارليق ائتمگه داير ، آذربايجان  اورتادان سونرا تيمسار سرتيب درخشانى اسلحه

  :دؤولت ھئياتى ايله حؤومه ده اعلام ائديب آشاغيداکى قرارين عقدينه مووافيق اولدوغونو ايظھار ائتديلر

ورى تعيين اولوب  نى طرفيندن آقاى تيمسار سرتيب درخشانى و ھئيات دؤولت داخيلى جانيبيندان آقاى سيد جعفر پيشهتبريز پادگا -١
  .نى ايمضا ائتديلر و شوروط مشروحه

سيندن خاريج اولماييب و داخيلى دؤولت  تبريز پادگانى افراديندان ھئچکس دستور ثانوى صادير اولمايينجا سربازخانا موحوطه -٢
  .سينى و اونلارين ماعاشينى فراھم گتيرسين نلارين وسايل زندگانىاو

آورليک اولونوب آذربايجان داخيلى دؤولت طرفيندن تعيين اولونموش اشخاصين  سى آنبارلاردا جمع سيلاحلارين کوليه -٣
  .سينده اولماليدير موحافيظه

بيلرلر و دؤولت  لره گئتمک مئيللرى اولسا موسافيرت ائده يگر نوقطهاولراسلرينه و يا د آقايان افسراندان ھر ھانکيسى اؤز مسقط -۴
  .ميلى حاضيردير کى، ايمکان و وسايل حودودوندا اونلارين موسافيرتينى فراھم گتيرسين

دان ين افسرلر، تحليف و مراسيم سؤوگند انجامين سينده خيدمت ائتمک ايسته ھمکارليغا ماييل اولان و آذربايجانين ارتش ميلى -۵
  .جکدير لرينى تامين ائده سونرا دؤولت اونلارى خيدمته قبول ائديب و اونلارين زيندگانليق وسيله

لر اونلارا  اوسوارلار و گوروھبانلار و ساير افراد پادگان مراسم تحليف و سؤوگند وفادارليق انجاميندان سونرا، اسلحه -۶
  .مشغول اولاجاقلار يه قايتاريلاجاق و اؤز سربازليق خيدمتلرينى ايدامه

آذربايجان و ديگر طرفدن آقاى سيد  -٣نين فرمانده لشکر  ده تھيه اولونوب آقاى تيمسار سرتيب درخشانى بو قرارداد ايکى نوسخه -٧
  .ورى رييس دؤولت داخيلى آذربايجان طرفيندن ايمضا ائديليب، موباديله اولونموشدور جعفر پيشه

  )ايمضا(سرتيب درخشانى  - فرماندھى  نين اوچونجو آذربايجان لشگرى

  )ايمضا(ورى  سيد جعفر پيشه -ندنني آذربايجان داخيلى دؤولت ھئياتى 

  

  

  

  سينى يئره قويدو تبريز پادگانى اؤز اسلحه

تبريز پادگانى افسر ارشدلريندن موتشکيل کوميسيوندا اخذ اولونموش تصميملر نظرن قان تؤکمک و قارداش قيرقينى اولماماق 
ى تبريز پادگانى  نه مووافيق دستور وئريرم کى، کوليهاوچون، ايتلاف نوفوس دؤولت، توجار و ساير شخصلرين اموالى داغيلماماق مقصدي

  .يه مووافيق رفتار ائتسينلر سينى يئره قويسون و صادير اولموش اعلاميه اؤز اسلحه

  آذربايجان لشگرٮنين فرماندھى  وجنوچوا

  )ايمضا(سرتيب درخشانى 

  

  

  

  نين قاچماغى و موتوارى اولماغى جو لشگر سربازلارى -٣

  :سينده صريحن قئيد ائديلميشدى کى ينده اولان قراردادين ايکينجى ماده جو لشگر فرماندھى مابئين -٣آذربايجان ميلى دؤولت رييسى و 

  »....سيندن خاريج اولماييب دان ھئچکس دستور ثانوى صادير اولمايينجا سربازخانا موحوطهتبريز پادگانى افرادين«

سيز قاليب،  قرارداد ايمضا اولاندان سونرا بيلافاصيله آقايان افسران  سربازخانانى ترک ائديب، اؤز منزيللرينه گئتديلر و سربازلار دا سرپرست
بديھى دير کى، بو خيلاف عمل سربازليق مقامينه تؤوھين اولماقدان علاوه مومکوندور کى، شھرين . تديلربيلا تکليف سربازخانادان قاچماغا شوروع ائ

بينا علئيھه ھئيات دؤولت ميلى آذربايجان بو امرين عاقيبتيندن جيلووگيرليق ائتمک اوچون امر وئريلميشدير کى، . امنيتينه ده اساسلى لطمه ويرسين
  .اولونسون و شھرين امنيتى تامين و حيفظ اولونسون فوورى صورتده موثير ايقدامات

  .سيدير نين نتيجه ائله تصوور واردير کى، بو پيشامد مرکزى حؤکومتين دستورونداکى آخيرينجى جومله

  کى آتيشمالار دونن گئجه

دى ايقدامات اولونوب شھرين امنيتى دونن گئجه شھرين ھر يئرينده کاميل امنيت برقرار ايدى و اينتيظامات مامورلارى طرفيندن چوخ جي
جو لشگرين موقاويمتى قورتارديغينا گؤره  - ٣سى ايدى کى،  لرده باش وئرن آتيشمالار فقط شادمانليق نتيجه دونن گئجه بعضى نوقطه. ويجودا گلميشدير

  .ائديليردى

 

 

 

  سى  آذربايجان ماعاريف وزيرينين امريه

 1نؤمره 

سى ايله  نين ايراده سى اوزره آذربايجان خالقى نين قرارى و ميلى دؤولتين برنامه ميمى، مجليس ميلىسينين تص آذربايجان ميلى کونقره
  :لر نظره آلينسين بالالاريميزين آنا ديليميزده تعليم و تربيه ائتمک اوچون آشاغيداکى ماده

  .رماق اوچون حاضيرليق آپاريلسينلرده آذربايجان ديلينده تعليم و تربيه ايشلرينى قو بوتون ميلى و دؤولتى مدرسه -1

نين ايجراسى اوچون آذربايجان ماعاريف ويزارتى جنبينده ميلى تدريس کيتابلارى تھييه ائتمکدن اؤترو درس کيتابلارى  بيرينجى ماده -2
  .سى ياراديلسين شؤعبه

  .درس کيتابلارينى تھييه ائدن ھئيات عاليم و موجرب دبيرلردن تشکيل وئريلسين -3

  .سينى ماعاريف ويزارتينه بيلديرسين بايجان ديلينده نشر اولونان بوتون درس کيتابلارينا ھمين ھئيات نظارت ائديب اؤز نظريهآذر -4

  .جوغرافى و ساير قيسمتلره عايد اولان کيتابلار حاضيرلانسين - فيزيک -حساب -تاريخ - سينده ادبيات درس کيتابلارى شؤعبه -5

  .لى و صاحيب معلومات بير شخص اينتيخاب ائديلسين ين رياستينه تجروبهسين درس کيتابلارى شؤعبه -6

  .سينى تعيين ائديب تصويب اوچون ماعاريف ويزارتينه وئرسين نين برنامه و بودجه سى بئش گونه قدر شؤعبه درس کيتابلارى شؤعبه -7

جو کلاسا قدر بوتون  4ق شرطيله بيرينجى کلاسدان سينين مسوللارى مووظفدير کى، بير آيدان گئج اولماما درس کيتابلارى شؤعبه -8
  .علمى و فنى درس کيتابلارينى آذربايجاندا تھييه ائديب نشر اولونماسينا انجام وئرسين

لرين موديرلرينه دستور وئريلير کى، درس کيتابلارى چاپ اولونوب نشر ائديلديکجه ھر کلاسا عايد اولان  بوتون ميلى و دؤولتى مدرسه -9
  .لاردان ايستيفاده ائديب بيلافاصيله آنا ديلينه تدريس باشلانسينکيتاب

مند اولان ساير آغالار ديليميزين و ميلى  لازيمدير کى، حؤرمتلى مدرسه مودير و موعليملرى، ماعاريف ايشچيلرى و ماعاريفه علاقه -10
  .ايجراسينا تئزليکله ايقدام ائتسينلر لرين سينه اساس و عاميل اولان يوخاريداکى ماده ميزين ترقى و توسيعه مدنيتى

  بى ريا. م - آذربايجان ماعاريف وزيرى

  ) 23، دکابر 2، دئى 84شوماره » آذربايجان«(

  تبريزده آذربايجان دؤولت دارولفونونو تشکيلى حقينده
  نين قرارى آذربايجان ميلى حؤکومتى

رلارينى نظره آليب ميلى و مدنى ترقيميزى تامين ائتمک اوچون نين قرا سى ميلتيميزين آرزولارينى و آذربايجان ميلى کونقره
آذربايجان ميلى حؤکومتى اوزوموزه گلن درس ايليندن وطنيميزين مرکزى تبريز شھرينده آذربايجان دؤولت دارولفونونون تشکيلينى 

  .ضرورى سايديغى اوچون آشاغيداکى قرارى قبول ائدير

نى تنظيم ائديب بير آيا قدر ھئيات دؤولته تقديم  ارولفونونون تشکيلى اوچون لازيم اولان بودجهآذربايجانين ماعاريف ويزارتى، د -١
  .ائتسين

 -)٣. سى فلاحت فاکولته - )٢سى،  طيب فاکولته -)١. دن عيبارت اولماليدير ليک اوچ فاکولته آذربايجان دؤولت دارولفونونى ھله -٢
  .لريندن تشکيل تاپماليدير ل، ادبيات، فلسفه، حوقوق، رياضيات شؤعبهسى، کى، بودا تاريخ و دي پداقوژى فاکولته

ماعاريف ويزارتى اون گونون مودتينده آذربايجان دارولفونونو اوچون لازيم اولان بينانى سئچيب ھئيات دؤولته ايطيلاع  -٣
  .ليدير وئرمه

نى سئچمگه و دارولفونون اوچون آذربايجان ديلينده علمى  تىدن دارولفونونون اوستادلار ھئيا آذربايجان ماعاريف ويزارتى ايندى -۴
  .وسايط حاضيرلاماغا باشلاماليدير

  »ورى پيشه«نين باش وزيرى  آذربايجان ميلى حؤکومتى

  

  

  

  نين قرارى ديل حقينده آذربايجان ميلى حؤکومتى

ھمچينين ميلى ديلی و ميلى  ورتده آنلاماق ودؤولت دستگاھينا ياخينلاشديرماق و عمومون احتياجاتينی ساده بير ص خلقيميزی
سينده آشاغيداکی  دئی تاريخی جلسه - ١۶آذربايجان ميلى حؤکومتى اؤزونون  مک اوچون مدنيتيميزين ترقی و تکامول يوللارينی تميزله

  .قبول ائتميشدير قراری

اعلانلار،  دؤولتين قرارلاری و رسمی. لونورآذربايجاندا، آذربايجان ديلی رسمی دؤولت ديلی حساب او بوگوندن اعتيبارنً   -١
  .موطلقن آذربايجان ديلينده يازيلماليدير لری لرينه وئريلن فرمانلار و قانون لاييحه ھمچينين خلق قوشونلاری حيصه

ديلده  بو. اؤز ايشلرينی آذربايجان ديلينده يازماغا مجبوردورلار) ميلى، تيجارتی و ايجتيماعی دؤولتی،(لر  بوتون ايداره  - ٢
  .يازيلمايان دفتر و مداريک رسمی حساب اولونماياجاقدير

  .تعيين اولونماليدير ينلر اوچون موترجيم جريانی تمامی ايله آذربايجان ديلينده آپاريلمالی و بو ديلی بيلمه لرده ايشلرين محکمه  -٣

  .يازيلماليدير ی موطلقنً آذربايجان ديليندهنين تابلولار ايداره، موسيسه و تيجارتخانالارى آذربايجانين بوتون  -٤

  .اولماليدير يغينجاقلاردا، سوخنرانليق و موذاکيره آذربايجان ديلينده رسمی ايجلاسلار و  -۵

 - يازيب  لرده خيدمت ائدنلر آذربايجان ديلى ايله باشقا ديل ايله دانيشانلار و عومومی دؤولتی ايداره آذربايجانلی اولماييب  -۶
 .ليديرلر نم اغی و دانيشماغی اؤيرهاوخوم

اوچون  مامورلارينی آذربايجان ديلی ايله آشينا ائتمک مقصدی ايله آيری ديللردن سوايی، اونلار ماعاريف ويزارتی ايداره -٧
  .عات آزالماليديرحاضر اولانلارين ايش مودتی بير سا بو کيلاسلاردا. بؤيوکلر اوچون مخصوص کيلاسلار آچماليدير  لرين جنبينده ايداره

اؤز رسمی اعلانلاری و  لئيکن اونلار. باشقا ميلتلر اؤز ايشلرينی اؤز آنا ديللرينده آپارماغا حقليديرلر آذربايجاندا ياشايان  -٨
  .ليديرلر  رسمی دؤولتی ديل اولاراق، ايشلتمه يازيلاريندا اؤز ميلى ديللری ايله برابر آذربايجان ديلينی،

نين ده  آذربايجان ديلى کی تعليم اؤز آنا ديللرينده اولدوغو حالدا، خيردا ميلتلرين خوصوصی ميلى مکتبلرينده ياشايان آذربايجاندا  -٩
  .تدريسی مجبورٮدير

تصويب و  کی قرارينی نين مکتبلرده درسلرين آذربايجان ديلينده اولماسی حقينده ماعاريف وزيرى آذربايجان ميلى حؤکومتى  -١٠
 .ميلى وظيفه کيمی تاپشيرير لره بير سينی بوتون موعليم و موعليمه لرين ميلى ديله کئچمه ، مدرسهتاييد ائديب

  »وری پيشه« نين باش وزيری  دؤولتى آذربايجان ميلى

  )9 راوناي، 19 ىئد، 96شوماره " آذربايجان("

  

  

  

  سى حقينده يئتيم و صاحابسيز اوشاقلارين تربيه
  نين قرارى آذربايجان ميلى حؤکومتى

مى و چوروموش ايرتيجاعى وضعيتين ياراتديغى شرايط موجيبينجه ميلتيميزين ايستيقلالينى و قرنلر بؤيو دوام ائدن ايستيبداد رژي
سيز قاليب اينسانليغى تحقير ائدن فلاکت و  سى يئتيم و سرپرست جک نسيليميزين اساسينى تشکيل ائدن اوشاقلاريميزين موھوم بير حيصه گله

سيله خزل کيمى ساراليب و محو اولوب  سيزليق و جور بجور ناخوشلوقلار واسيطه باسليک حاليندا کوچه و خياوانلاردا آجليق و لي ديلنچى
  .ديرلر گئتمکده

سينى تامين ائتمک  جک نسيلين تمدون و صيحت جھتيندن ترقى آذربايجان ميلى حؤکومتى خلقين ايستيفاده و سعادتينى و ھمچينين گله
لردن ييغيب تربيت ائتمک اوچون آشاغيداکى  م ائديب، يئتيم و بيکس جوانلارى کوچهاوچون بو آجى حالا بير آن اول خاتيمه وئرمگه ايقدا
  .سينى لازيم گؤرموشدور قرارى قبول ائتميش و اونون تئزليک ايله ايجرا ائديلمه

ييرخاه و ميلت لريندن آذربايجانين خئ نين نوماينده نين ايفتيخارى صدارتى آلتيندا ماعاريف و صحيه ويزارتى مجليس ميلى رييسى -١
سى يولوندا جيدى و عملى تدبيرلر  سرپرست اوشاقلارين تربيه لى، يئتيم و بى سئون شخصلريندن عيبارت بير ھئيات اينتيخاب ائديلمه

  .سينه قويولماليدير گؤرمک اونون عؤھده

ده تبريز شھرينده  بيرينجى نؤوبهسرپرست قيز و اوغلان اوشاقلارينى تربيت ائمک اوچون  ياشينا باليغ اولان و بى ١۴اوچدن  -٢
سى اوچون موقديمه  لرين ميثلى ويجودا گتيريلمه خاناسى تاسيس اولونمالى و آيرى شھرلرده ده بو موسيسه ايکى قيز و ايکى اوغلان تربيت

  .ليدير وسايلى تھييه ائتمه

سى ايله  ک اوچون صحيه ويزارتى واسيطهاوچ ياشيندان آشاغى اولان صغيرلرى ساخلاماق و اونلارين حياتينى تامين ائتم -٣
  .پروريش ائوى داھا تاسيس اولونماليدير

نين  لى، صحيه ويزارتى سينه ايمکان وئرمه فقيرين تحصيل و تربيه ۴٠٠نين تاسيس ائتديگى يئتيملر مکتبينده  ماعاريف ويزارتى - قئيد
  .ليدير نفره باليغ کؤرپه قبول ائديلمه ١٠٠صغيرلر پروريشگاھيندا 

  .ليدير سينى اون گونه قدر تنظيم ائديب و دؤولت ھئياتينه تقديم ائتمه لرين بودجه صحيه و ماعاريف ويزارتخانالارى بو موسيسه -۴

پرور و ماعاريف  خئييرخاه، اينسانيت) خئيريه انجومنى(نين ايفتيخارى رياستى آلتيندا تشکيل ائديلن ھئيات  مجليس ميلى رييسى -۵
لرده تحصيل ائدن  ين کؤمگى ايله اعانه توپلاييب بوتون يئتيم، بئچارا و صاحابسيز اوشاقلارى، ھمچينين آيرى مدرسهسئون اينسانلار

  .ليدير يوخسول اوشاقلارين تحصيل و تربيت وسايلينى تھيه ائتمه

لرينده اؤز  بوتون شھر و قصبهسى آذربايجانين  آذربايجان ماعاريف ويزارتى نزدينده تشکيل اولونان آذربايجان انجومن خئيريه -۶
  .ليدير لرينى تشکيل ائتمگه چاليشمالى، خئييرخاه اينسانلارين کؤمگى ايله فقير و بئچاراليغا خاتيمه وئريلمه شؤعبه

لر وئرن و ديگر  سى جوان نسيلى فلاکتدن خيلاص ائتمک و اونون تعليم و تربيتى يولوندا بؤيوک اعانه آذربايجان انجومن خئيريه -٧
  .ليدير سيله مونتشير ائديب، ميلت نامينا اونلاردان قديردانليق ائتمه لر واسيطه کؤمکلر گؤسترن اشخاصين آدلارين روزنامه

آذربايجان ميلى حؤکومتى بوتون ھموطنلرى، ميلت اوچون ننگ و لکه اولان ديلنچيليک ايله جيدى موباريزه آپارماغا دعوت  -٨
سى يولوندا ميلى حؤکومت ھاميدان  و شرفلى شؤھرتينى خللدار ائدن بلانين چوق تئز بير زماندا رفع ائديلمه ائدير و آذربايجانين بؤيوک آدى

  .ھيمت طلب ائدير

  »ورى پيشه«نين باش وزيرى   آذربايجان ميلى حؤکومتى

  ) 9 راوناي، 19 ىئد، 96شوماره " آذربايجان("

  

  

 

  نين ويلايتلر، ماحاللار و بؤلوک انجومنلري آذربايجان ميلى مجليسي

  ه لي قرارينؤمر 13سئچگيسي خوصوصوندا 

  )بيرينجي فصيل تشکيلات(

  . بوتون آذربايجان ويلايات، ماحاللار و بؤلوکلرينده، ويلايتي، ماحال و بؤلوک انجومنلري تشکل اولونور -1

  . ويلايت انجومنلري سئچگيسي ايکي ايلدن بير، ماحال و بؤلوک انجومنلري ايسه ايلدن ايله تازالانير -2

  . نفردن عيبارت اولماليدير 15نفر و بؤلوکلرده ايسه  25نفر، ماحاللاردا  25عيده سي انجومنلرين ويلايتلرده  -3

  . سئچگيلر گيزلي، موستقيم، موساوي و عومومي اولماليدير -4 

 9نفر، ماحال  11ويلايت : انجومن ايشلريني ايداره ائتمک اوچون آشاغيداکي ترتيب ايله ھئيات رييسه سئچيلير -5 
  ر نف 5نفر، بؤلوک 

  . انجومنلر اينتيخاباتيندا شيرکت ائده بيلرلر) آرواد و کيشي(ياشينا چاتميش آذربايجانليلار  20بوتون آذربايجاندا  -6 

  . ھئيات رييسه گؤردوکلري ايش حاقيندا انجومنلرين قارشيسيندا مسئولدورلار -7 

  . نتيخاب اولا بيلرلردن چوخ اولمايان آذربايجانليلار انجومنلره اي 70دن آز و  25ياشي  -8 

  

  )ىرل هفيظو نيرلنموجنا -ايکينجي فصيل(

لرين ايشلرينه، خوصوصن اونلارين خرجلرينه نظارت  انجومنلرين ھر بيري اؤز محللينده دؤولتي و ميلى ايداره -9 
  . ديرلر ائتملى

انجومن دؤولت مأمورلاريندان ناراضي اولوب و يا اونلارين ايشلرينه اعتيراض اولدوقدا مربوطه  -10 
  . ديرلر نالارا ايطيلاع وئرملىويزارتخا

داخيله ويزارتي . انجومن سئچگيلرينين عملي يولو و جوزيياتي مخصوص نيظامنامه موجيبينجه تعيين اولونور -11
  . ني تنظيم ائديب ميلى دوولتين تصويبيندن سونرا مجليسين تصويبينه تقديم ائدير نظامنامه

تاريخلي ھئيات  1324دئي  18نين سئشنبه گونو  سى ان مجليس ميلىمادده دن عيبارت اولان بو قانون آذربايج -12
  . جو جلسه سينده ايتتيفاق آرا ايله تصويب اولوندو 9نين  سى رييسه

   حاجي ميرزه علي شبوستري -نين رييسي سى آذربايجان مجليس ميلى

   10، يانوار 20، دئي 97شوماره " آذربايجان " 

  

  

  

  

  لدييه سئچگيسى خوصوصونداکىنين ب آذربايجان ميلى مجليسى
  لي قرارى نؤمره 14 

  )بيرينجي فصيل تشکيلات(

لرينده تام بير دموکراتيک اوصولو ايله مخفي، موستقيم، عومومي و موساوي بلدييه  تامام آذربايجانين شھر و قصبه -1
  . سئچگيسي ايجرا اولور

  : يه تقسيم اولونور جه دره 4بلدييه انجومنلري  -2

  ؤکومت مرکزي، تبريز، ح -آ

  اولينجي درجه شھرلر، فرماندارليق مرکزي  - ب

  ايکينجي درجه، ماحال مرکزي،  - ج

  . بؤلوک مرکزي -د

  : نين عوضولرينين سايي آشاغيدا يازيلان قرار اوزره اولماليدير بلدييه انجومني -3

  . نفر 25فر، بؤلوک مرکزي ن 31نفر، ماحال مرکزينده  47نفر، فرماندارليق مرکزينده  65مرکزي حؤکومتده  -آ

بلدييه انجومني اؤز ايشلريني ايداره ائتمک اوچون عومومي ايجلاسدا مخفي راي ايله ھئيات ريسه اينتيخاب  -4
  . دير ائتملى

نفر، بؤلوک  9ماحال مرکزينده . نفر 11نفر، فرماندارليق مرکزينده  17نين سايي مرکزده  ايجراييه ھئياتي -5
  . عيبارت اولماليدير نفردن 7مرکزلرينده 



www.achiq.info  
 

31 

نين  نين قارشيسيندا مسئول اولدوغو کيمي، ايجراييه ھئياتي ده بلدييه انجومني ھئياتي عاميله، ايجراييه ھئياتي -6
  . قارشيسيندا مسئول اولماليدير

  . سي بير ايل اولاجاقدير نين دؤوره بلدييه انجومني -7

  . نين عوضولري طرفيندن سئچيلير م بلدييه انجومنيبلدييه رييسي، موعاوين و ايکي مونشيلري، عومو -8

  . ايگيرمي ياشينا چاتميش آرواد و کيشي اينتيخاب اولوب و اينتيخاب ائده بيلر -تبصيره

  

  )رل هفيظو -ايکينجي فصيل(

شھرين عواريض، تيکينتي ايشلري، سو مؤوضوعى، ايشيق ايشلري، (يه مربوط اولان ايشلرين موقرراتي  بلدييه -9
  . نين عومومي ايجلاسيندا تصويب اولونماليدير ايجراييه ھئياتي طرفيندن تنظيم ائديليب و بلدييه انجومنى) نظافتي و غئير

  . لريندندير نين ننظارتي انجومنين وظيفه نين تنظيمي و تصويبي و بلدييه مخاريجي سي بلدييه بودجه -10

سي،  ياجلاريني تامين ائتمک اوچون املاک موعاميلهنين احتي يه موتعليق اولان املاکين ساتيشي و بلدييه بلدييه -11
  . نين وظيفه لريندندير بلدييه انجومني

  

  )لر اوچونجو فصيل، موتفريقه مادده(

بلدييه انجومنلرينين سئچگي شرطلرينين تعييني اوچون بو قانونا مربوط اولان باشقا جوزيياتي موعين ائتمک،  -12
مادده دن  12. يه، تصويب اوچون گؤندريلير ب، دؤولت تصويبيندن سونرا مجليس ميلىآيري نظامنامه موجيبينجه تنظيم اولو

 9نين  سي تاريخلي ھئيات ريسه 1324دئي  18نين سئشنبه گونو  سى عيبارت بلدييه سئچگيسي قانونو آذربايجان مجليس ميلى
  . سينده تصويب اولوندو جو جلسه

   رزه علي شبوسترىحاجي مي -نين رييسي سى آذربايجان مجليس ميلى

   ولايى. منين کاتيبي،  سى آذربايجان مجليس ميلى

   10، يانوار 20، دئي 97شوماره " آذربايجان " 

 

 

 

  آذربايجان ميلى حؤکومتينين قرارى

گوندن گونه شيدتلنمکده و سينده آذربايجانين بوتون شھر و کندلرينده ووجودا گلن مالى و تيجارتى بؤحران  نين خاينانه سيياستى نتيجه تئھران حؤکومتى
  .دير يه دوشمکده نين ايقتيصادى حياتى شديدن موخاطيره ده عوموم آذربايجان خالقى نتيجه

ى علاج بو اسفناک حالى  موشاھيده ائدن آذربايجانين توجار، کسبه و ماليکلرى موکرر صورتده کتبن و شيفاھن ميلى حؤکومته موراجيعت ائديب تعجيل
بؤحرانين قاباغينى آلماق اوچون جيدى تدبيرلر گؤروب آذربايجانين   ى حؤکومتين الينده اولان گئنيش معلومات ايجاب ائدير کىديکلرى و ميل ايسته

لرى طرفيندن تصديق و قبول ائديلن باشقا سندلرده  سينده و خالقين نوماينده بو مؤوضوع ميلى دؤولتين برنامه. تيجارت ماللارى اوچون بازار آختارسين
  .قئيد ائديلميشدير داخى

بونون . تئز يا گئج گرک ايقتيصادى بؤحران خاتيمه تاپسين. نين اويونلارينا قوربان ائتمک اولماز آذربايجان خالقينى بوندان آرتيق تئھران حؤکومتى
سيله دوزگون  ى پئيمانلار واسيطهلريله تيجارت موناسيباتى ووجودا گتيرملى و بو موناسيباتى تيجارت اوچون ميلى حؤکومت موستقيمن خاريجى اؤلکه

سينى دقيق موطاليعه ائديب و بو  سينده توجار و اربابلارين موراجيعتنامه دئى تاريخلى جلسه 24يولونا قويماق قصديله ميلى حؤکومت اؤزونون 
  :خوصوصدا آشاغيداکى قرارى قبول ائتديلر

الييه ويزارتخانالارينين عالى روتبه و خيبره مامورلاريندان بير کوميسيون اينتيخاب تيجارت ايقتيصادى وزيرينين ريياستى آلتيندا ايقتيصاد و م – 1
بو ايشه لازيم اولان ايطيلاعات و مداريکى توپلاييب چوخ تئز بير زاماندا ايشه باشلاسين و صلاحييتدار خاريجى مقامات ايله دانيشيغا . اولونسون
  .گيريشسين

ھا منفعتلى بير صورتده حل ائتمک مقصديله تيجارت و مالييه ويزارتلرى آذربايجانين واريدات و صاديراتينى دقيقن بو پئيمانى آذربايجان اوچون دا – 2
  .يه قدر ھئيات دؤولته تقديم ائتسينلر سينى بير ھفته موعين ائديب اونلارين کاميل آمار و احصاييه

دن اولکى قييمتلرى بير داھا نظردن کئچيريب،  وچون تيجارت ويزارتى ماحاريبهآذربايجان صاديرات ماللارينين حقيقى ارزيشين موعين ائتمک ا – 2
  .مشروح و موفصل بير صورتده ايطيلاعات توپلاسين و يوخاريدا قئيد ائديلن کوميسيونون ايختييارينا قويسون

سى حاضيرلانيب مجليس ميلى  اوچون قانون لاييحه لرله موستقيم تيجارت پئيمانينى عملى و قانونى صورتده تنظيم و ايجرا ائتمک خاريجى اؤلکه – 3
  .نظرينه يئتيريلسين

  ورى مير جعفر پيشه - نين باش وزيرى آذربايجان ميلى حؤکومتى

  15، يانوار 25، دئى 101، شوماره »آذربايجان«

  

 

 

 ميزين رياست ھئياتينه مجليس ميلى

نين قرارى اوزره تشکيل  ليس موسيسان اعلان ائدن کونقره ميلىمعلوم اولدوغو اوزره مجليس ميلى و ميلى حؤکومتيميز اؤزونو مج
سينى و دؤولت تشکيلاتينى  نين اوصول ايداره لازيم گلير چوخ تئز بير زاماندا اؤلکه. بو ايسه کافى دئييلدير. اولونوب ايشه باشلاميشدير

لريندن  اونا گؤره مجليس نوماينده. اسى يازيلسيندموکراتيک اساسلار اوزره قورماق اوچون مجليس موسيسان دعوت ائديليب قانون اس
نفرين ايمضاسى ايله بير لاييحه حاضيرلانيب مجليسه تقديم اولونور و ايکى فوريتله اونون موذاکيره و  15آشاغيدا آدلارى قئيد اولونان 

  .تصويب اولونماسى تقاضا ائديلير

 -عبدالعلى پژوھيده - چى رحيمزاده بادکوبه -عبدالحسين احمدى -ت ماکوآتش خان بيا -على ماشينچى: لريندن آغايان مجليس نوماينده
  .پيشنمازى - ھلال ناصرى -معرفت صفايى - يى پنبه -شاھين -داوود گرگيان - زاده رسام موزع - حسن زفيرى - داداش تقيزاده - چاووشى

 

 

   مجليس موسيسان و قانون اساسي حاقيندا
  سي حهمجليس ميلى نين تصويب ائتديگي قانون لايي

سي لوزومونو نظره آليب قانون  نين دموکراتليق اوصول اوزره اداره ائديلمه سى اؤلکه آذربايجانين مجليس ميلى -1
نين  ورى سي تنظيم ائتمک اوچون ميلى حؤکومتيميزين باش وزيري آقايي مير جعفر پيشه لاييحه) کونستيتوسيون(اساسي 

  : نفردن عيبارت بير ھئيات اينتيخاب ائدير 15صين عوضولوگو ايله صدارتي و آشاغيدا آدلاري قئيد اولونان اشخا

العابدين قيامي، خانيم شمس     جدي، عبدوللاه  ديباييان، محمد عضيما، صاديق پادقان، فريدون ابراھيمي، زين: آقيان
ورکي، عبدولعلي رحيمي، اسماعيل شمس، دوکتور جاويد مھتاش، آتش بيات ماکو، سيمون ميقيرديچيان، خانيم عفيفه ت

  . پژوھيده، شئيخ موسا کياني

سيني تنظيم ائديب  لاييحه) کونستيتوسيون(بو ھئياته تاپشيرير کي، بير آيين مودتينده آذربايجانين اساسي قانونونون 
  .  يه تقديم ائتسين مجليس ميلى

حه مجليس موسيسان خالقين نظريني بيلمک و وطنپرست اشخاصين فيکريندن ايستيفاده ائتمک اوچون لايي -2
تشکيليندن قاباق قزئتلرده يازيليب، عومومون نظرينه يئتيشسين و اشخاصين گؤستريشلريني توپلاييب ايستيفاده ائتمک اوچون 

  . قانون اساسي تنظيمينه مأمور اولان ھئيات طرفيندن موعين بير کوميسيون تشکيل اولونسون

ربايجان ميلى، مدني، سياسي، ايقتيصادي و ايجتيماعي وضعيتي نظرده اساسي قانونلار تھييه و تنظيم ائديليرکن آذ -3
لر ايله آزادانه علاقه و خوصوصن  سيني تامين ائتمک اوچون خاريجي اؤلکه دوتماق ايله برابر اونون ھر جھتدن ترقى ائتمه

  . دير ستريلملىده داھا آيدين و داھا آچيق بير صورتده گؤ لري لاييحه سي ياراتماق وسييله تيجارت رابيطه

  حاجي ميرزه علي شبوستري  -نين ريسي سى آذربايجان مجليس ميلى

   16، يانوار 26، دئي 102شوماره " آذربايجان " 


